
АЕҴӘАҚӘА АЛАШАРА РҬЫНХОИТ
 

Аеҵәақәа ззыҟоу рыда ԥсы зхам рзы ауп… ҳлахьынҵа амаӡа урҭ 
рылашара иалаӡҩоуп, шаҟа урзааигәахәо аҟара иуцәыхарахо, 

аԥсҭазаара нҵәара шақәым агәра удыргалоит. Аамҭа хьӡыдан 
имҩасны инабжьаӡлон, уахыи-ҽныи дбылларц еҵәаҵас иҩаҵхахо 
хаҿылашак иакәымзар. Уи иаамҭа шықәсыла иузымшәо, ҳәаак 
иуызҭамыкӡо Аамҭоуп. Уа анҵәамҭа – лагамҭоуп, нҵыреи ураҭбареи 
еилалан ирхыҵыз Еҵәа ԥсеиқәырхагак наӡаӡа илашалоит…

…Ахәы ҳаракқәа мцабызшәала агәырӷьаҿҳәашеи ашәаџьҳәареи 
Аԥсны ишахьырыгӡоз еиԥш, ииасхьоу абиԥарақәа зегьы ирылыҳәҳәо 
иаарылагылоз жәлар Рҵеицәа хьыӡкамшәақәа инеимда-ааимдо 
иааргоз ахақәиҭрахь Ааԥхьара даҽа зқьышықәсак ахәы ҳарак 
иаақәҩит. Аҵыхәтәан уи абжьы заҳаны, жәлар ргәаҵанӡа анагара 
зԥеиԥшхаз Владислав Арӡынба иакәхеит…

…Аԥсҭазаара аҟамзаара аҵантә аҳаракырахь ахалареиԥш…

…Иара аԥсҭазаара арахәыцгьы – шьхацамҩан – ԥсра тышак ахықәаҿ 
иҿахҵәар шауа ухамышҭуа…

…Аҳаракыра иалҟьаз хланҵы дҭамлакәа, ҵәҩанҵәы дшалыхәдамхо 
удыруа…

…Аҳаракыра унасыԥхан, ҵаҟа, алаҟәыраҿ зыԥсҭазаара чмазара 
бааԥсны изхызго рхы шьҭырхырц иахьеи-уахеи урхаԥыруа…

…Иахьа уажәраанӡа угәаҵа иҭалашо агәырӷьареи, угәы ҭызшьаауа 
ахьааи узцәырызго уԥсадгьыл, ӷба-шкәакәан, аԥра иаҵәақәа зхаргылан 
иԥшу, уахь, хыхьынтә иубарҭан…

…Нас зхы иақәиҭу ԥша-ҿыхан Аҳаракыра уаахшәаны, уԥсадгьыл 
ана  сыԥ зқәылашо ҟәарак иадугаларц аԥра иаҵәақәа мҵәыжәақәан 
еиҵухуа...

Г. АЛАМИА

З А Ж Ә Е И  З У С И  Е И М А Д О У
С Ы Ж Ә Л А Р Г Ә А К Ь А

Исгәалашәоит, Ешыра ҳахьынхо, сани саби рышҟа лассы-лассы имҩахыҵуаз 
ҳқыҭауаа абыргцәа излацәажәозаалакгьы аҵыхәтәаны изызкылсуаз Аԥсни 

аԥсуа жәлари рразҟы акәын. Сара сгәанала, адунеи аҿы даҽа жәларык рыԥшаара 
уадаҩзар ҟалап аԥсуаа реиԥш ажәлари аԥсадгьыли рлахьынҵа иазхәыцуа, иахӡыӡаауа. 
Уи џьашьатәӡам, избанзар, аҟазаареи аҟамзаареи рызҵаатәы аԥсуаа ҳаиԥш даҽа 
жәларык рҿаԥхьа аҭоурых абас иҵарны иқәнамыргылац. Машәыршақә иҟамлазар 
ҟалап, ҩыџьа ахьааидтәало раԥхьа иааныркыло аныҳәаҿа ажәлари аԥсадгьыли 
иахьрызкугьы.

Сара занааҭла сҭоурыхдырҩуп. Ажәытәӡатәи аҭоурых ааныжьны, аабатәи 
ажәабатәи ашәышықәсқәа рзы Кавказ ырхыџ-хыџуа иаақәгылаз Аԥсуа ҳәын ҭ қар-
ра ашҟа ҳаиасыргьы – иаабо, ҳаԥсуа жәлар ахыԥхьаӡара ага на хьа лагьы, агәамч 
аганахьалагьы иӷәӷәаз, ирацәаз жәларны ишыҟаз ауп. Иахьа ажәлар маҷ қәа 
ҳархыԥхьаӡалахеит. Уи зыхҟьазгьы, иааҟәымҵӡакәа иахьҳақәлоз, иаа ҟәы мҵӡа кәа 
ҳажәлар меибашьыр ада ԥсыхәа рымамкәа иахьыҟаз ауп. Ахара ҳазцои, азеижәтәи 
ашәышықәсазы Аԥсныҟа иаауаз атәым тәылақәа рҟнытәи аҭоурыхҩҩцәа, аны-
ҟәаҩцәа аӡәырҩы «аԥсуа даныцәаӷәогьы ишәақь ихәда их шьуп», «уахынлагьы 
иҽеилымхӡакәа, ишәақь импыҵарӷәӷәа ишику диоуп» ҳәа рыҩуан. Ижәлари 
иԥсадгьыли рыхьчаразы ауп уи иабџьар зимпыҵимыжьуаз.

Иахьагьы ҳаԥсуа ҳәынҭқарра аҿаԥхьа иқәгылоу азҵаатәқәа ирхадоуп – ҳажәлари 
ҳаԥсадгьыли рыхьчара азҵаатәы. Убри азоуп ҳџьынџьтәылатә еибашьраҿы аиааи ра 
ду шгоугьы, аԥсуаа азин зҳамам абџьар ашьҭаҵара ҳәа заҳҳәо. Ҳаԥсуа жәлар инал-
каау даҽа ҷыдаракгьы рымоуп, урҭ гәынхәҵысҭала ирдыруеит гәыкала ирзыҟоугьы, 
знацәахы иахазыргьежьырц зҽазызкуагьы.

Аԥсны хазы иҟоу ҳәынҭқарроуп. Ари зыбзоуроу: акы – Аџьынџьтәылатә 
еиба шьраҿы иаагаз аиааира ауп; ҩбагьы – уи аибашьра еилгеижьҭеи жәа шы-
қәса рыҩныҵҟа аблокада шаҳзыҟарҵазгьы, изныкымкәа-иҩынтәымкәа иш ҳақә-
лахьоугьы, иара уажәгьы ртеррактқәа зымҩаԥыргогьы – Аԥсны хазы аҟа заа ра 
шалшо ахьаанарԥшуа ауп.

Иарбан ҳәынҭқарразаалак адәныҟатәи азҵаарақәа рыӡбара зыдҳәалоу аҩ ныҵ-
ҟатәи азҵаатәқәа роуп. Аҳәынҭқарра – ҳәынҭқарроуп ҳәа изларшьо – Аԥс ны Жәлар 
Реизара, аминистррақәа зегьы еиҿкааны иҳамоуп. Иҳамоуп ҳҳәынҭқарра зықәны  ҟәо 
Азакәан Хада – Аконституциа. Уи раԥхьатәи ахәҭаҷқәа руак аҿы ишьақәырӷә ӷәоуп 
– аԥсшәа ҳәынҭқарратә бызшәоуп ҳәа. Макьаназы иахьынӡаҳҭаху аҟынӡа ишхам  -
лац гьы, избарц зҭаху имбарц залшом, ҳекономика есышықәса маҷ-маҷ акәзар гьы 
аиз ҳара ишаҿу. Ари иаанҳажьуа ашықәс иаанарԥшит ҳекономика азҵаатәы аӡба ра-
ҿы ақыҭа нхамҩеи ааглыхреи инарываргыланы иналкаау аҵакы аанкылара ишаҿу 
ҳкурорт нхамҩагьы.

– Сара ибзианы издырует аҵыхәтәантәи ашықәсқәа рзы ҭыжьымҭақәак рҿы абри 
азҵаара ырҟыҵымыҵуа, иаахтны иаҳҳәозар, аҵәы алаҵаны ахцәажәара ишалагаз.

Аԥсуа бызшәа – ҳәынҭқарратә бызшәак аҳасабала иақәнагоу аҭыԥ аҟынӡа 
изхамлацт иахьанӡагьы. Уи зегьы рганахьала ацхыраара аҭатәуп, иадгылатәуп. 
Ииашаны ҳаԥхьаҟа аҳәынҭқарратә бызшәа афункциақәа нанагӡо иҟалароуп.

Зхьышьаргәыҵа ҳакәыхшоу Анцәа ду ибзоурала аҭынчра агымхааит Аԥ сын ра!

Агазеҭ «Аԥсны» аредактор хада Б. Ҭыжәба еиҿикааз  
В. Арӡынба иҿцәажәара аҟнытә. 2003 аш., ԥхынҷкәын 31.

Афольклортә традициа дуи ҳаамҭазтәи 
амилаҭтә сахьаркыратә хәыцреи реи ныр-
ра иарҿиаз адоуҳамч лым каалагьы мҽха-

кы ҭбаала аҽцәырнагеит иҳаҩсыз ашәы шықәса 
60-тәи, 70-тәи, 80-тәи ашықәсқәа раан. Убас ҟан, 
ҳаԥхьаҩ такәаамҭа дыззыԥшыз ауаҩытәыҩса игә ҭа-
хәы црақәа еиҿыхара згым рдунеи амаӡақәа раартра 
зҽазызкыз шәҟәыҩҩны дцәырҵуеит Алықьса Гогәуа. 
Уи дыруаӡәкыуп ҳаԥсуа литература аҿиарамҩаҿы 
иҿыцу ахырхарҭақәа ҭазыԥшыхәуа, амилаҭтә хдырра 
аҵау ларақәа рышҟа зԥырсал хьанҭа хрыжь-хрыжь 
илбаазышьҭуа ажәа азҟазацәа хатәрақәа.

Апрозаик ду ирҿиараҿы ақыҭеи ақалақьи еима з-
до амҩақәа акырџьара ишеихдоу еиԥш, акырџьа ра гьы 
ишеиқәҿырҭуеиԥш, иара ибиографиаҿгьы ҩа шьа ра 
зқәым рхатә ҭыԥқәа ааныркылоит ақыҭеи ақа лақьи. 
Диит Оча мчыра араион Гәыԥ ақыҭан, Аџьа м ԥазра 
аҳаблаҿы. Иҵа рашықәсқәа мҩаԥысуан Аџьа м ԥазра, 
Тҟәарчал, Ԥа қәашь. Аус иуан Тҟәарчал аша хтаҿы. 
Ипрофессионалтә еизҳа-зыӷьара рыд ҳәа  лоуп Аҟәатәи 
арҵаҩратә инс ти тути Мос ква тәи алитературатә 
институти. Аҵара да на лга, ашә   ҟәыҩ ҩы игәы каршәны 
илитературатә ҳа саб тә  қәа рҳәаа дааҭымшәаӡо аус 
иуртә алшара има  мызт. 1960 шықәса инаркны аус иуеит 
ажур нал қәа «Алашара», «Амцабз», аҳәынҭқарратә 
шәҟәҭы  жьы рҭа рредақциақәа, рыҟәшақәа рҿы, аҭак-

ԥхы қәра ду зцу ана пы нҵақәа ирыдиҵоит имч-илша, 
ип ро фес сионалтә дырра, ила ԥшҳәаа. Аха егьа дҿа на-
ҳәо зар гьы, амаҵзуратә уал ԥшьа, ԥсы хәа ахьы нӡа моу 
иҽа гәы лаихалоит арҿиаратә процесс. 

Ашәҟәыҩҩы ишьҭихуа атемақәа рҿы, еиҳаракгьы 
урҭ асоциалтә-ԥсихологиатә ҟазшьа иахьазааигәоу, 
иахьа шьашәалоу, ауаа реизыҟазаашьа ахылҵшьҭра 
аар ԥшра зы аԥхьаҩ илаҿы иааиртә ахархәашьа 
дақәшәоит аре троспеқциатә план, ажәытәи-аҿатәи 
ирыбжьоуп аигә ныҩ ра ӷәӷәа. Иаҳхаагаз ҳаларԥшны, 
ҳгәалашәарақәа рых раӡага ҳкылхны, ахә ҳиршьоит 
иахьатәи, нас уантә наԥ шыхақә иаҳамбо амаакыра 
рыбжьидоит иахьатәии уаҵәтәии.

«Дикая азалия» ҳәа хыс изманы 1989 шықәсазы 
Мос ква иҭыҵыз аизга аԥхьажәаҿы Фазиль Искандер 
ина лыу кааша штрихқәак рыла иазгәеиҭеит аԥсуа 
шәҟәыҩҩы иҽы здицәылоз атенденциа ҿыц аҟаз-
шьа қәак: «Молодая аб хазская литература тоже про-
ходила курс ускоренного исторического раз вития. В 
творчестве Алексея Гогуа это особенно ясно за мет-
но. От первых рассказов, еще на сы щен ных духом 
народного эпоса, он резче всех свернул в сто рону пси-
хо логического углубления своей прозы».

Апрозаик ифырхацәа рыцәгьа-рыбзиа, рыӷә  ӷәа ра -
қәа, рыԥсыҽрақәа ҳабла иаахгылоит еиуеиԥшым ахы-
нҭа-ҩынҭарақәа, аекстремалтә ҭагылазаашьа қәа рҿы.

«Сара абас избоит ари адунеи, абас еилыскаауеит, 
абас исыдыскылоит амшын аҵаҟа иҵәахыу аҭоурых 
ду аисбергқәа» – абас иҳәоушәа ҳаҳауеит атрадициатә 
ԥы шәа абзеирақәа аҿҵаауа, аха уи аформа еила-
ӷьақәа зыҽ ры мҭакәа, агәаӷьра ду аарԥшны, али-
тературатә мшын хы шхыҵәа гольфстримеиԥш аӡ ҟәы-
ҵәа ҟәандақәа алаз га ло аԥсуа прозаик. Еиҳа ракгьы 
60-тәи 70-тәи ашықәсқәа раан ари аҟаз шьа ҷыдара 
план рацәала иааԥшит Алықьса Гог әуа иажәабжьқәеи 
иповестқәеи «Аҽыхәа», «Аӡиас цца к уеит амшынахь», 
«Аси амацәыси», «Хаха-хымыш ны ҟәа ахьыбжьоу», 
«Ашәуа иеҵәа», «Аӡы агьама», «Асыс-мҟаа», «Шьха».

Ароман «Аҽыкәаҳа» аҿы аамҭеи, ахҭысқәеи, ауааи 
реинырра ҟазшьас иамоу дазааҭгылауа, Владимир 
Аҵ на риа еиқәҳәалоу азҵаара ԥиртларц иҽазишәоит 
даҽа зҵаарак ала: «Ишԥеизыҟоу ареалтә аамҭеи 

асахьаркыратә аамҭеи Алықьса Гогәуа ироман аҿы?» 
Ицәыригаз азҵаара аҭак ҟаҵауа, акритик, иҩуеит: 
«Ароман еидызкыло аса хьаркыратә аамҭа ауп 
(художественное, условное вре мя), уи уахыки-ҽнаки 
ирыбжьаӡоит». Логикала ари иахы лҿиаауеит даҽа 
зҵааракгьы: «Излашьҭырхзеи нас уахы ки-ҽнаки абри 
аҟара еидара?» «Аҽыкәаҳа» автор мап ацәикит аамҭала, 
акакала еишьҭаргыланы ахҭысқәа рдәы қәҵара... 
Асахьаркыратә аамҭеи ареалтә аамҭеи реи қәымшәара 
захьӡугьы абри ауп»... Уи, аҵарауаҩ игәаа нагарала, «хҭак 
еицҭахысуа, аҭаҷкәым еиԥш еила нарҵәеит ахҭысқәа». 
Ихшыҩзцара нагӡо, Вла ди мир Аҵ на риа иазиԥхьаӡоит 
ари еиԥш иҟоу ажәа бжь ҳәаратә форма «аналитикатә 
композициа ҳәа ахь ӡуҵар ауеит» ҳәа.

«Современная жизнь традиций» ҳәа хыс изманы 
ажур нал «Дружба народов» аҿы 1977 ш. азы икьы-
ԥхьыз иусу мҭаҿы Вадим Кожинов иазгәеиҭеит 
А. Гогәуа ирҿиара еиҿы баарҭас иамоу хырхарҭа-ҷы да-
рак: «Писатель сумел слить воедино стилевые искания 
новейшей мировой про зы и самобытные традиции 
абхазской народной культуры».

70–80-тәи ашықәсқәа рзы А. Гогәуа иажәа бжьқәа, 
ипо вестқәа, ипиесақәа рҿы иҵегь амҽхак арҭ баауеит 
аду неихәаԥшратә-уаҩышәаратә про бле матика. Акьы ԥ-
хьаҿ ицәырҵуеит ҳаамҭазтәи ауаҩы ихәыцраҿы, уи иуа-
ҩы шәаратә-доуҳатә ԥшаа рақәа рҿы аҭоурыхтә мотив-
қәеи иахьатәи аци ви лизациатә еинҟьа-еинырсрақәеи 
реи ҿагылара аазы р ԥшуа аԥҵамҭақәа. Убас иҟоуп 
апо вест-ҳаамҭазтәи аҳәа мҭа «Асҟак дузааигәан, аха 
дуз гәамҭеит...». Ицәы рҵуеит ажәабжьқәа «Абрагь», 
«Абыр фын», «Ашәа џьҳәаҩ», «Аԥсра амш-аира амш», 
«Иабаҟарҵо аҷ нышқәа рыҭра», «Олимпиада».

Алықьса Гогәуа ироман –рапсодиа «Асду» аҿы 
ҳҿаԥхьа иаацәырҵуеит планрацәаратә ҟазшьала, 
аԥсабара аԥы шәара џьбара иҭанаргылаз, жәларык 
рыбзазашьа,  рхым ҩаԥгашьа, рдоуҳамч ирыҵанаҳәо 
ахеиқәырхаратә цәа ла шәа рақәа. Амҳаџьырра атема 
ҳзышьцылам аганахьала ахә шьара аҭауа, апрозаик 
иаԥиҵоит аамҭеи, ауааи, аҳәын ҭқар реи, адраматә 
хҭысқәеи реизыҟазаашьа ҵаҟа-ҵаҟала еидызҳәало 
азеиԥшыркыратә хаҿсахьа. Ари арҿиамҭа аст рук ту-
ратә еилазаара зырӷәӷәо, аамҭакала ахҭыси-ахҭыси 
рыбжьара аԥхьаҩ аԥсеивгара изҭо символтә хьаҵ-
рақәаны ицәырҵуеит еиуеиԥшым афольклортә-мифо-
логиатә ҳәамҭақәа рцыԥҵәахақәа.

Ал. Гогәуа драԥхьагылаҩуп ҳаамҭазтәи аԥсуа ли те-
ратураҿы аԥсихологиатә-рефлексиатә хырхарҭа амҩа 
ҭбааҭыцә азылызхыз ҳашәҟәыҩҩцәа. Агәыӷра сымоуп 
уи астильԥшааратә процесс ду иаҵагылаша али-
тературатә абиԥара ҿыцгьы иҵегь ҿыӷәӷәала аҽ цәыр-
га шьа иақә шәап ҳәа адоуҳатә ҽԥышәарақәа рлыҵшәа 
аазыр ԥшуа ԥхьаҟатәи аетапқәа раан. Сара среиуоуп, 
Алықьса Ноча-иԥа гәык-ԥсыкала изеиӷьазшьо агәамч-
ӷәӷәа, аԥс уа шы қә сынҵыра ду, еихсыӷьра зқәым 
арҿиаратә гәа зы ҳәа ра.

Владимир ЗАНҬАРИА

АБАҨХАТӘРА АНАРХЕИ 
АДОУҲАТӘ ҼԤЫШӘАРА ДУИ

А Л Ы Қ Ь С А Г О Г Ә УА Д И И Ж ЬҬ Е И  90 Ш Ы Қ Ә С А Ҵ У Е И Т
Алықьса ГОГӘУА

АИНИАРА
«...Аха ишԥаԥсыхәо уареи сареи ҳгәырҩа?»

Ахкы

Уи аҽны уа дрылҵны данца ишьҭа ԥыҭк дхын, аха 
нас ицәыӡит. Ишьҭақәа аԥҳәысеиба лыҩныҟа ихамызт. 
Ус анакәха, уи рацәак дхәым, ԥыҭрак ичҳартә дыҟоуп 
ҳәа игәы иаанагеит Мсоусҭ. Аԥҳәысеиба лҿы уажәы 
иш шәарҭаз идыруан уи. Ааигәа иҟаз ақьалаҿгьы даа-
гыломызт. Иара уа дыԥхьеит. Амца изеиқәҵомызт, уаҳа 
ахь ҭа дамырцәаӡакәа иршеит. Ауха шаанӡа анаҟә-ԥха 
ықәчны иҟан, асы, хәыҷы-хәыҷла акәзаргьы, иӡыҭуан. 
Ианша, иацтәи ишьҭа дақәшәеит. Уи аӡы иацәыхарамкәа 
хыхь-хыхьла дцон. Уеизгьы, аԥҳәысеиба лганахь дырыр 
иҭахызар акәхарын, уа џьара – ашә-ҵла ду ыҵырҩны 
ихыжьлан. Акыр иааҳаракны. Уажәы асырӡ ахымҵәацзар 
ҳәа ддәықәлазар акәхап, ашьыжьҵәҟьа. Арахь акыр 
ишҿаҩазгьы, аӡы еибафан, ихыҽҽо, иҭаҽҽо мацара 
ишцозгьы, ҩыџьара раҟара аԥан аман, аӡы атәы здыруа 
ахаҵа ӷәӷәа иҽамыргакәа дыруан, аха уи дыцгәыжәлан, 
акәара аԥсы ҭазаргьы дҭаломызт.

Ашә ахьхыжьлаз данҩеи, уи агәҭаҵәҟьа ҭахжәаны 
абжа агахьан. Нас ишьҭагьы дамыԥшыкәа алада ихы 
рханы ддәықәлеит.

Дихьӡеит, иацы аахыс дахьыҩуаз, дгәаҭеиуа, дша ҟьо 
дахьықәыз, дахьхәыз – зегьы изеилалан, уаҳа наи лым шо 
аԥаҩ азааигәара џьара ҵлакы ашьапы ихы адҵан асы ҵәҟьа 
дшылатәаз. Егьа иԥсы ӡаны дизааигәахазаргьы, дгәеи-
ҭеит. Дыҭрысны дагьхьаԥшит, иаразнак инеишьҭаҵаны 
ҩынтә дхысит. Деиҭаԥан дназвагылаз ашә-ҵла ацәақәа 
ахыҟьҟьаны аршәаа иасуа ицеит ихқәа рыҩбагь.

– Ухысла, ухысла егьа узхысуазаргь! – ибжьы наиргеит 
Мсоусҭ, иаабжьаршәны.

– Мыждаразы, сара сзы ушԥагылеи уара, згылара зы-
ҵа барахаша! – царҭа змамкәа игҿацалаз агыгшәыг аиԥш 
дҟыжҟыжуан уи. – Усышьҭыҵ, усҟәаҵ! Ахаан сахьумбо 
схы ықәызгоит!

– Иуҭаххеит! – Мсоусҭ агәра игон уи џьаргьы дши мы-
шьҭуаз. – Ахаангьы хаҵара уламызт, аха уажәык хаҵарак 
ҟаҵа. Аԥсра, аԥсра ианадамха, уаҩҵас уԥсы!

– Изумҳәозеи, имарианы сануоу... Аха ухы уажьоит, 
макьана иԥсуа итәы аҳәара цәгьоуп, атсажә уаҩ деил-
нах ӡом! – абри иҳәан, даҽазнык дхысит, дацыҵҟьашәа 
иҽавирҳәҳәар ҳәа. Имахәар маҷк аавыҳәҳәазар акәхап, 
имаӷра ныхнаблааит. Иара дымхыст.

Уажәшьҭа ишәақь амгәа иҭаз ҭеирцәит, еиҭаҭеиҵаанӡа 
ҳәа игәы иаанаган, адыхҳәа дыԥан иҵегь иааигәаз аҵла 
аҟынӡа дааит Мсоусҭ. Егьи деихьыс-еиԥысны аҟәарахьы 
илбаауаз ахаҳәқәа иҽрывакуа, иҽалырыҩрны ддәықәлеит. 
Аха дахьӡаны аҽа патронақәак ҭеиҵаанӡа дихьӡеит, 
шәақьшьхәала данис, дҟааит, ахаҳәгьы днаваҳаит. Ихәыз 
иарӷьа жәҩахыр акәзаарын, ашьагьы ҩалыжжит. Ԥыҭрак 
уи игәы ҿнакааны иҽеиҵарыӷәӷәа дтәан.

– Иухьзеи, нас, аа, уара алаԥынҵа икылҟьаз? – ахаҳә 
еиԥш ихьшәашәа-хьшәашәаӡа иҟан Мсоусҭ иажәақәа. – 
Ани зынӡа зыԥсы ҭухыз – уи ихьӡомызт?..

– Уи ибаргәузеи... – иҳәеит Манча еергьҳәа.
– Ибзиазар уажәы иубап нас...
– Бзиоуп нас, зхы иамыхәо, ихәны-ишьны иҟоу ииааи-

ра хаҵаразар... – ихы иҩыҵра иҵагәан дышьҭан уи.
– Уаҟәыҵ аҽхырцәажәара, уара уаха сымам сара! – иб-

жьы ҩҭицеит Мсоусҭ.
– Аха умамкәа, уусқәа еилахоит... – иҳәеит Манча иаа-

лырҟьан, дагьааӡырҩит.
– Сара сакәын узышьҭаз, ани акгьы зхараӡамыз 

имоукызиз? – Мсоусҭгьы уи дацымҵҟьакәа диазҵааит.
– Сахҩашьалеит, шәкәымжәқәа, шәкабақәа шәка шәка-

ҷо, аӡә дубар, аӡә духашҭуа... – инапы ахаҳә инадыргылан, 
ихәыз ижәҩахыр мырҵысыкәа дҩаҵыззан, дхьаҳәны 
днеи ҿаԥшит, дбаны инымхоз илаԥшгьы наидхалт: – Уара 
иузымдырӡо сара ишысдырҟаҵаз, сара зегьы сықә ма-
қаруан, зегьы сырҟаҭәон... Сара ухы кыдҟьо узсышьҭоу – 
урҭ нурҵәарауазеи, уиаҟара ухаҵазар – урҭ роуп уаӷацәа!

– Урҭ зусҭцәада?
– Аҵаҳәа, ани уаргьы иужьо ауасақәа, амаалықьцәа 

зыхӡыӡо, аҳәсажәқәа – ишԥасцәымӷу зегьы, амца иақә-
ҵан аҿҿаҳәа ирблааит – знапы иагәӡуаз дызусҭаз 
удыруоу уара?! Уи зегьы дара роуп, иԥсы ҭаны дынхазар, 
адгьыл уҵалан уҽуҵәахыргьы уиԥшаауеит. Уара уеиԥш 
шәҩык ишьит ҳәа еиҳагьы аџьшьара ирҭоит акәымзар, 
акы иарҳәо дыҟам. Уи уҳәару, Умар амацқара... Нас, ани, 
уара ацқьа укаҳԥы – Сафиа... Ишԥалоуҳәаз уи, уахыҽхәан, 
ажәытә нцәаиҳәарҭаҿы сырзыԥшуп, агәы змоу неиааит 
ҳәа... Аха уи зынӡа дуцәнымхозаргьы, уаҳа уаҩы ииҭахӡам, 
еилабаахьоу аԥҳәысыжә, ԥыҭрак уеиқәлырхарц ақәылкит, 
иалҵыр бзиоуп, иалымҵыргьы ҳәа, ани акьанџьеиԥш 
деилаҳәаны ддәықәылҵеит... ҩ-жьак алалшьырц. Уи 
усгьы дырԥырыргар рҭахын – дтәымын, зыхьӡ дуу, ҳаҭыр 
зқәу Анчаа дуқәа рцәа ԥиҽуан... Абасоуп зегьы шыҟоу, – 
деихан дҩагылт, ижәҩахыр ахьаа изымычҳакәа ахаҳә 
иҽнадиҵеит. – Зегьы ишәаны-изаны изыӡбо дыҟазар, 
сара сакәым, уара иудырҵон... аара!

– Аара сыдзаргьы, уара уҿаԥхьа исыдым! – иҳәеит 
Мсоусҭ. – Аха зҿаԥхьа аара уду, зыԥсҭазаара иалухыз иуал 
иуқәу ушәароуп. Знык сажьеит, аха уажәшьҭа...

– Иудуп, зегь реиҳа уара иудуп аара сара сҿаԥхьа, 
зегь реиҳа, – дныҩныҳәҳәеит уи, ихыҷҷаа иҟаз иқьышә 
жәпақәа анеихаирӷәӷәа, арахәыц аҟара ипахеит. – 
Раԥхьаӡа ауаа срылызцаз уара уоуп...

– Избанзар, ауаа рыҩныҵҟа иуҭыԥмызт уара!
– Избан, избан?! Уара иуҭыԥзар, сара изысҭыԥымзеи?! 

Уара хшла укәабоума, уаҳа уҷкәынра уаиааины акгьы 
умпыҵымҟьаӡацзи?

– Уара иҟоуҵаз аҩыза – мап! Усҟан ауаа рыҩныҵҟа 
ҭыԥ умамызт, уажәы адгьыл аҿы ҭыԥ умам, усаԥыз!

Уи ԥыҭрак ус дихәаԥшуан, абжьааԥны ихыжәпааӡа 
иҟаз иқьышәқәа рахәыцк аҟара ипахан, рышьаҭақәа 
ҵысҵысуан, иҭыҵны ицон. Дҩаԥан, инапхыцқәагьы 
ишьапхыцқәагьы илаҵан дихәаҽыр иҭахын, аха ибон, 
иара зыԥсы зфоз ацгәы, иаԥхьа ишгылаз абгақәа зхәыруа 
ала. Нас иаразнак днеиқәаҳан ихәда неикәаҽит.

– Ухыс, – иҳәеит уи, – амала иаразнак сагартә...

– Мап, мап! – наҟ-ааҟ ижәҩахырқәа аанкылан, дырхыџ-
хыџуа диман иҿылеихеит.

Мсоусҭ убасеиԥш имч иаԥысны дыҟан, егьи иҽа гьи-
змы рххакәа, акы аҳәахагьы даламгаӡакәа, еилабылгьо, 
ихы хәашьааӡа иҭырҩны илеиуаз аӡы дынхықәиргылт.

Уи ииулак ихәымыз ижәҩахыр дхыԥшны Мсоусҭ 
днеиҿаԥшит, иблақәа арахь иҭыҟьҟьарц акгьы рыгмызт.

– Мап, мап! – иҳәеит уи изхамҵо, – уиаҟара угәы 
хаҳәым – сыԥсра ус иҟоуҵартә. Сара зегьы раҳа сзыцәшәо 
аӡы шакәу удыруеит... Мап, уанӡаҵәҟьа умнеиц... Сара 
аду неи иқәу зегьы раҵкыс ламыс змам, зегьы иры қәы-
жь цәахьоу, ирыӷрагылахьоу ҳәа иуԥхьаӡо – ус ҟасҵом, 
иҟасҵом!

– Уара ацгәышьҭра! Абри аӡы узаиааины наҟ уҽоу-
мы ргакәа узырыр – улахозаргьы уздырам. Ала ма аӡ-
са ра ам дыруеи! Узырыр – уԥсы иаԥшәымахеит, ухы 
ахьынахо уца...

– Мап, мап! – дхәааит уи, иҽиҟьарц далагеит, аха 
Мсоусҭ инапқәа деиларҟаца дшыркыз дандыршә, ацә-
қәы рԥа амч ахьамаҵәҟьаз дналаҳаит. Ҩынтә раҟара еин-
ҟьа-еиныруа ихы нӡааҳәҳәеит, аха уи даналаҳа нахыс 
дал гахьазар акәхарын, знык иадамзаргьы инапы усгьы 
изы мҟьеит. Аӡиас цон ишцац, еибаха-еибафо, аԥаҩқәа 
аҽ рынҟьо, еиҳа-еиҳа изыцлоз сырӡла ихыӡсо, аиҩхаара 
зегьы хы-змаӡам, гәы-зҵаӡам, игәыҭҟьагоу бжьыла 
иҭырцәажәаауа.

Мсоусҭ ахыгәҳәа хаҳәк дҩықәтәан, егьи иаԥхьа ишь-
ҭаз ахаҳә ихы надкылан, акраамҭа дтәан, иаргьы дҳа-
шҳа тәарахазшәа қәацара имаӡамкәа. Нас дҩагылан, уаҳа 
аӡахьгьы дмыԥшыкәа, ишәақь ахаҳә иахькыдгылаз иаа-
кыд хны, ихы ҭызҟьоз аӡы абжьы акыр дацәынаскьан, на-
даа да даҿалан, даара ирыӷәӷәаны иҿынеихеит.

Амра аԥсы шҭаз, аԥхӡы наԥхьаҳәо днаӡеит Аҽ уац 
ҭызго аҳаԥаҿынӡа. Аҳаԥы аҿышәҭа ибар ҭан дын хықә-
гылт. Аҿышәҭа кылахо ирҭәны, еила хын ҳәуа, асырӡ хы-
шлаа ӡа иҭыҩруан, нас агәгәаҳәа еила цә қәы рԥан, алада 
ах шьыра иагон.

Ԥыҭрак ус дгылан дахәаԥшуан. Нас даахьаҳәын, 
ааигәа аҽхыбаҩеиԥш икылыжәжәа ишьҭаз ахаҳә цәаакы 
днықәтәеит. Ара ааигәа-сигәаҵәҟьа уаҩы дынхомызт. Аӡы 
абжьы инахаран инаҩыртә ҭынчран. Аҳаԥы иҩахыкны 
иҟаз ашәаԥыџьаԥ ихнаҩоз ахәқәа рахьтә ԥсаатәқәак 
наԥырлон, рыбжьқәа неиқәдыргалон. Мсоусҭ дҭанагалан 
дахьтәаз иблақәа хыла акгьы иақәымкӡакәа иахьыԥшуаз, 
наҟынтәи ахәада лаҟәы ихганы иааган, ԥыҭк еибганы 
иҟаз Аԥсуа баа-ҭӡамц ду ацәынхақәак. Иахьеибгаз, џьара-
ҩыџьара ҷықьқәак кьачамачаӡа иқәиаан, цәырасқәак 
адҷаблан иҟан акәымзар, ихтын. Ишааиуаз иҭаԥыҽҽы, 
ихәашхәаша иахьеилажьқәаз, асы иналԥш-аалԥшуан, 
аха нас, уаҳа икылгәыгә-мылгәыгәынгьы инымхакәа, 
макьана асы нкылан измаз ажыцра рҽны агәы иқәын. 
Зны жәларык, тәылак рҽыхәжәаны иҟарҵаз, риаша-
рҵабырг, рхақәиҭра иакәдыршарц, иаланыркыларц 
ирҭахыз, уажәы мчы амаӡамкәа, акаркаламышәқәеи, 
ашәчи, ачыраси иранажьуп... Иабаҟоу, аԥсы абаҭо уи – 
Аиаша-ҵабырг? Ирзымхьчаз, изхырбааз рыԥсадгьыл 
быжьра-быжьҵәа иҵалоу, ма уи, иша-шаны, ирыӷӷаны 
ишьҭоу адгьыл аҿы ҭыԥ анарымҭаӡа зегьы ирзеиԥшны 
ирхагылоу ажәҩан аҭышшара ду иалаӡу?

60-тәи ашықәсқәа рзы иааиҵагылаз, зыр-
ҿиа ратә еизҳара мҩа ианылаз аԥсуа 
шәҟәыҩ ҩцәа рыӡбахә уаналацәажәо, 

иалумкаар зал  шом урҭ шамахамзар зегьы ирҷыда 
ҟазшьаны иры маз – жәлар рус рхатәык еиԥш аз неи-
ра. Зеизҳара шы қә с қәа Сталини Бериеи раамҭа еиқәа-
ҵәа иақәшәаз аԥс  уа рҿиа ратә интеллигенциа иш-
қәыԥшқәаз маӡа-ар га ма аҿа гылара иаӡрыжәит, ауа даҩ-
рақәа ирзымхәаҽуа иа рыӷә  ӷәеит. Убри азакәзар ҟалап 
урҭ рырҿиаратә ус аҿ гьы иры лшаз акыр изырацәоу. 

Убарҭ дыруаӡәкуп еицырдыруа ашәҟәыҩҩы, апу-
бли цист, ауаажәларратә усзуҩы, ажурнал «Аԥсны аҟа-
зара» аредакциаҿы знапхгарала 34 шықәса аус зуаз 
Џьу ма Ба сариан-иԥа Аҳәба. 

…Аԥсны аџьынџьтәылатә еибашьра анцоз акәын. 
Сара аибашьра ианалага нахыс аус ахьызуаз Аԥсуа 
телехәаԥшра Лыхны иҟан. Октиабр 7 рзы уаҟа им-
ҩа ԥыр гон аԥсуа – аба за жәлар раԥхьатәи рконгресс. 
Убри аԥхьаҵәҟьа ҳаруаа қәҿиарала имҩаԥыргаз ажәы-
лара иабзоураны, ахы иақәиҭтәын Гагра ақалақь. 
Ари раԥхьатәи иааира дуун, ҳазегьы агәыӷра ҳазҭоз, 
мҵәыжәҩада ҳзырԥыруаз. Аизара иалагаанӡа ашҭаҿы 
ҳашгылаз длахҿыхӡа, илақәа агәырӷьа рхыҳәҳәыла, 
ишиҟазшьаз еиԥш, дыццакы-ццакуа дааҳадгылеит 
Џьума Аҳәба. Аибашьра ианалага аҽны аахыс «Аԥсны 
аҟазара» аҿы акыр шықәса аус еицызуаз иареи сареи 
ҳаибамбацызт. Иахьагьы сыбла ихгылоуп, заҟа 
гәадурала еиҭеиҳәоз ҳҵеицәа ажәылараҿы иаа дыр-
ԥшыз рфырхаҵара атәы: «Сыҩит, сыҩит, аха уаҳа 
сзы рхьы мӡеит! Ирылшо, иҟарҵо ҳәашьа амам, иза-
кәытә фыр хацәахазеи ҳаҷкәынцәа!» – ҳәа дыш гәы р-
ӷьоз. Усҟан ижәылоз ар ирылан иара иԥацәа аҩы џье-
гьы – Беслани Дауҭи. Ҳашәҟәыҩҩцәа, ҳҵарауаа, ҳаԥсуа 
ин теллигенциа аиҳараҩык рҵеицәа реиԥш, Џьума 
Аҳәба ихшарагьы аиба шьра раԥхьатәи амш инаркны 
хым шаҭарала аӷа иҿа гылеит. Ус ирааӡеит рабацәа – 
аԥсыуала, ламысла, рыԥ сад гьыл агәбылра дыркны. 

Анаҩс иҟан Мрагыларатәи афронт, Џьума Аҳәба ха-
ҭа ла дызлаԥшыз Лабратәи ажәылара, ихигаз атҟәара, 
даҽа шықәс дуӡӡак ашьаарҵәыратә еиҿагылара – аха-
мыш ҭыхә. Аха иахьагьы исгәалашәоит Џьума усҟантәи 
игәа ла ҟазаара, игәадура, игәаҳәара… 

Агәалашәарақәа… 1979 шықәсазы, аԥсуа жәлар 
рми лаҭтә-хақәиҭратә қәгылара иабзоураны, зҭыҵра 
алы ршахаз ажурнал «Аԥсны аҟазара» редактор хадас 

дана хадыргылаз, Џьума Аҳәба ҳтәыла анҭыҵгьы иб-
зиа  ны ирдыруаз шәҟәыҩҩын, аԥхьаҩцәа иазҿлымҳаны 
иры дыркылахьаз, еиуеиԥшым абызшәақәа рышҟагьы 
еиҭа ргахьаз ароманқәеи, аповестқәеи, ажәабжьқәеи 
драв торын, Аԥсуа драматә театр аҿы иқәдыргылахьан 
аԥси хо логиатә жанр иаҵанакуаз идраматә ҩымҭақәа. 
Уи ав торс даман Киевтәи акиностудиаҿы иаԥҵаз 
раԥхьатәи аԥс уа телехәаԥшратә фильм «Аиҭарҿиара». 
Ашәҟәыҩҩра иаҷы дангьы, иара ҳауаажәлар рмилаҭтә 
зҵаара иахьеи-уахеи аус азызуаз аԥсуа интеллигенциа 
рхаҭарнакцәа дыруаӡәкын. 

Исгәалашәоит ажурнал раԥхьатәи аномер анеи-
қә ҳар шәоз. Усҟан аредақциа усзуҩцәас иҟаз Џьума 
Аҳәбеи, Сарион Ҭаркьыли, Сергеи Ҵәыџьбеи, сареи 
шҳакәызгьы, аиқәыршәараҿы иҳацхраауаз рхы ԥхьа-
ӡара акыр ирацәан – асахьаҭыхҩцәа, ашәҟәыҩҩцәа, 
актиорцәа, аҵа ра уаа. Уи иҿыцыз усын, ҳазегьы ҳхы-
ҳгәы азышьҭны ҳа ҿын, аимак-аиҿакгьы рацәан. 
Шықәсқәак рышьҭахь ҳкол лектив иацлеит абаҩхатәра 
злаз апоет ҿа Виачеслав Ҷы ҭанаа, афилолог қәыԥш 
Ҭамила Аршба, асахьаҭыхҩы-аҟазараҭҵааҩы Ахра 
Аџьы нџьал, асахьаҭыхҩы Рауф Барцыц – Џьума Аҳәба 
илшон икәша-мыкәша абаҩхатәра злоу, иԥшаауа, 
адырра иашьҭоу аҿар реизгара. 

Џьума Аҳәба аԥышәа змаз, ажәа уамашәа изныруаз, 
зҟазара ҳаракыз редакторын, даара дыстилист бзиан. 
Аин терес аҵан уи аус ицура, еснагь дазҿлымҳан уара 
угәаа нагара, уажәа дазыӡырҩуан, уахьиа ша мыз гьы, 
азгәеиҭон, аха ихьымжәакәа. Хадак иаҳасабала, зегь 

раԥхьаӡа, адемократиатә ҟазшьа ааирԥшуан. Убри 
азы ҳусураҿы еснагь аимак-аиҿак ыҟан, ирацәан 
ҳахьеиқәы м шәозгьы,ҳанизгәаауазгьы. Уимоу, зны-
зы н ла: «Ус ицу шьа амам», – ҳәа ҳанеидашшылозгьы, 
аха, аиаша уҳәо  зар, ҳаимак ианакәзаалакгьы изыз-
кыз арҿиара, аусу ратә зҵаарақәа ракәын – иахьа игә-
хьаа ганы ауп ишы с гәа ла сыр шәо усҟан ҳре дакциа ҿы 
лассы-лассы им ҩа ԥыс уаз адебатқәа. 

Аредак тор хада ибзоураз рацәан ари ажурнал аре-
дакциа арҿиаратә ҿар ирхәышҭаара хаҭаны иахьы ҟа-
лазгьы. Џьума еснагь дрызҿлымҳан алитературеи аҟа-
за реи рҿы иҿыцыз – хырхарҭоума, информациоума, 
аԥ ҵаҩума. Ирацәаны иаԥхьоз аӡәы иаҳасабала, иараз-
нак аӡбахә иаҳауан, бзиа ибон адискуссиатә ҟазшьа 
змаз аицәажәарақәа. «Аԥсны аҟазара» аҭыҵра иана-
ла га нахыс уи аредакциа хәыҷы аҿы еизо иалагеит 
аха тәрақәа ирҷыдангьы, алитературеи аҟазареи рҿы 
ҿыц зшьапы еихызгоз, абаҩхатәра злаз аԥсуа поетцәа, 
ар тист цәа, амузыка азҟазацәа, асахьаҭыхҩцәа. 
Иахьеиԥш ис гәалашәоит ҳредакциаҿы ианеиқәшәоз 
ус ҟан «иаҳ гәы лацәаз» – ажурнал «Амцабз» аҿы аус 
зуаз, ҳжурнал ашьақә гылараҿгьы акыр ацхыраара 
азҭаз Валера Гамгиеи Геннади Аламиеи. Лассы-лассы 
даҳ ҭаауан иҳахлафаауа аҵәы ҳалхра бзиа избоз 
Даур Занҭариа, идеиала еснагь иҭәыз, усҟан ахортә 
капелла сахьаркыратә напхгаҩыс иҟаз Нодар Ҷанба, 
ҳредақциаҿы аус зуаз асахьаҭыхҩы Ахра Аџьынџьал 
иҩыза гәакьа Леуарса Быҭәба. Ҳредақциа ауада хәыҷы 
аҿы ражәеинраала ҿыцқәа ирыԥхьон Саида Делба, 
Александр Бардодым, «Гәындараа» ҳәа ҳзышьҭаз 
Гәында Кәыҵниеи, Гәында Сақаниеи. Урҭ зе гьы еиды-
зкылоз ари ахәышҭаараҿы Џьума Аҳәба заԥ ҵа ра 
илшаз, арҿиаратә гәазыҳәара узҭоз аҳауа ҷыда акәын. 
Хымԥада уи ауп изыбзоуроу ари аредақциаҿы раԥ хьаӡа 
акәны изалыршахаз Арҿиаратә ҿар Рхеидкыла аиҿ-
каа рагьы. Уи хаҭала иалахәыз аҿар шҳакәызгьы, Џьума 
Аҳә ба иԥышәеи идырреи ихы иархәаны дахьҳацхраауаз 
даара ирацәан. Џьума дунеихәаԥшышьала аҿар еснагь 
дыр зааигәан, аконсерватизмра иламызт. Уи ҳусура 
хаҭа ла иҽаламгалацәакәа, иҳахәап ҳәа игәы иззаанагоз 
абжь гарақәа ҳаиҭон. 

Акалашәа иҟоуп Џьума Аҳәба иабиԥара. Урҭ уан-
ры ҿ  цәажәоз, иџьаумшьар залшомызт заҟа иҭ баау, 
иҵау лоу рдырра, заҟа ган рацәала еибарку рду неи-
хәа ԥшы шьа. Гәахәарала, еигәырӷьаны уаларгалон 
дара зыхә ҭакыз алитературеи аҟазареи рдунеи. Уб-
ри азакәхап рыҿ цәажәарагьы ныҳәак еиԥш изу дыу-
кы лоз, еснагь из цәы рыргоз ҩныҵҟала узы р лашоз 
шәы мҭақәак. Угәы унархьуеит ус еиԥш иҟоу ашәы-
мҭа қәа есааира иахьмаҷхо… ашьшьыҳәа наӡаӡа ҳа-
хьаа нрыжьуа иахьатәи ҳхақәиҭреи ҳхьыԥшымреи 
акыр иҳәаақәызҵаз абиԥара. Аха иҟоуп акрызҵазкуа 
рыр ҿиаратә ҭынха, аамҭак ирыцаныз ауаа ргәа ла шәа-
рақәа. Урҭ ахатәрақәа рхаҭареи, руси, рырҿиареи иах-
ӡыӡаауа ахьчареи, ҳаԥхьаҟатәи абиԥара рызнагареи – 
дара рзы зегь иреиҳау баҟоуп. 

Џьума АҲӘБА

АШӘҞӘЫҨҨИ АԤХЬАҨИ

Иҟалап, аӡәы игәы иалсыргьы, иаахжәашәа 
иахьысҳәо абраҟа сызлацәажәарц исҭаху. 
Аха аӡәи-ҩыџьеи ргәы ахьнымхаша акәым 

изызхәыцтәу. «Азҩа зӡаз иан дагеит», – ҳәа, имҳәакәа 
высшьа змам иалацәажәатәуп. 

Еицырдыруа акоуп аԥсуа имилаҭ шаҟа бзиа ибо, 
шаҟа дазыгәдуны дахцәажәо. Иарбан столу, иарбан 
чароу иамырԥшӡац, жәытәнатә аахыс: «Аԥсуара Ан цәа 
иныҳәааит!», – ҳәа иаԥу аныҳәаҿа. 

Аԥсуа аԥсуара аниҳәа, уаҟа иалоуп иламыс, 
ичеиџьыка, ипатуқәҵара, иԥсадгьыл абзиабара, 
ажәакала, иуаҩра иаҵанакуа зегьы. Сара абраҟа 
салацәажәарц сҭахуп абри ажәа иаҵанакқәо рахьтә акы. 
Уи амилаҭтә литература абзиабара, аԥсуа шәҟәи аԥсуа 
ԥхьаҩи реизыҟазаашьа азҵаароуп. Иабанӡеизааигәоу 
абарҭ иахьа, ҳазҭагылоу аамҭазы? 

Еицырдыруа усуп, атеатр аҟны ақтиор егьа иб-
зиа ны дыхәмарыргьы, уаҩы иимбац баҩхатәра ссирк 
ааир ԥшыргьы, арежиссиор егьа ибзианы ас пеқ  такль 
ықәиргыларгьы, атеатр аҟны ахәаԥшҩы да ным неи, 
урҭ зегьы рџьабаа башахоит, аӡымлага иаҩы  захоит. 
Иҟалап, абри иацәыхарамзар ашәҟәи аԥхьа ҩи реи-
зыҟазаашьагьы. Аԥхьаҩ дызмоуз ашә ҟәы амҿы зқәы-
рхыз амца иаҩызаха баша инеи қәы цәа ицоит. «Ашәҟәы 
автор иаԥиҵоит, уи алахьынҵа рыӡ бауеит ауаажәлар» – 
ҳәа иҩуан аф ран цыз шәҟәыҩҩ ду Виқтор Гиуго. 

Збызшәа ҳаҭыр ақәызҵо, змилаҭ бзиа избо 
ауаҩы иара ибызшәала ахьхьаҳәа иацәажәо, иара 
итәы ианаҳәо шәҟәык аҭыҵра, сгәанала, ныҳәаҵас 
дазыԥшызароуп. Изааӡарызеи, асеиԥш иҟоу аԥсуа 
ԥхьаҩцәа рхыԥхьаӡара еиҳазар ҟалон. Ҳәарада, аҩа-
жәатәи-аҩажәижәабатәи ашықәсқәа раан аҵкыс ха-
ра ӡа еиӷьуп. Аха аамҭа ԥхьаҟа ицоит. Есааира ира-
цәаҩ  хоит аԥсуа школқәа ирылго, аинститут аҟны аԥ-
суа факультет иҭнажьуа астудентцәа рхыԥхьаӡара. Ус 
анакәха, есааира ирыцлозар акәын аԥсуа шәҟәы иаԥ-
хьогьы. Шәахәаԥш аԥсуа шәҟәқәа ртираж шаҟа ихәыҷу. 
Ажәеинраалақәа реизга тиражла зегьы иреи ҳау зқьи 
хәышә рҟынӡоуп иахьынаӡо. Апрозатә, алитературатә-
критикатә, анаукатә шәҟәқәа рти раж иаҳагьы 
еиҵоуп. Иара уи атираж маҷгьы неим ҵәа иргондаз! 
Ашәҟәыҭирҭа магазинқәа уна ры ҵа лар, џьара-џьара 
аԥсуа шәҟәқәа рацәаны кьыс рымаӡамкәа, уаҩы 
иахьимбо иқәгылоуп. Изыхҟьозеи, мзызс иаҵоузеи 
абри? «Аҩымҭа бзиақәа аԥырҵар иааҳамхәои», – 
рҳәоит џьоукы. Ииашоума абасеиԥш зҳәо? Ашәҟәқәа 
рхаҭабзиароума изхароу? Ииашоуп, изааӡарызеи, иԥ-
сыҽу, аԥхьаҩ, зинтерес имкыша ашәҟәқәагьы ҭыҵлоит. 

Иа бы кәу усеиԥш иахьыҟам? Абзиа ахьыҟоу ацәгьагьы 
ҟа лоит. Урҭ ракәым зыӡ бахә ҳамоу. 

Ақәра ахьынӡамаҷу, иара убри ақәра маҷгьы 
иалагӡаны иахнагахьоу, аха иахьатәи аамҭазы аҽа-
хьынӡашьҭнаххьоу акакала еиҿыршәшәаны аԥсуа 
литература иаз хәы цыз, агәеизҳара инамҭарц залшом. 
Ииашоуп, аԥхьаҩ иусс иалоузеи алитература қәрала 
шаҟа ахыҵуа, уи амыҟәмабарақәа иахнагахьоу. Аԥ-
хьаҩ иҭахуп иахьатәи иара игьама иаҵанакуа, иара 
идоуҳатә беиара аазырԥшуа аҩымҭақәа. Усеиԥш иҟоу 
аҩы мҭақәа ҳамоума ҳлитератураҿы? Иҳамоуп! Аԥсуа 
жәлар рыӡбахә ахара инаҩхьеит аԥсуа литература 
иабзоураны. Аԥсуа шәҟәыҩҩцәа рҩымҭақәа Асовет 
тәыла иқәынхо амилаҭқәа рбызшәақәа рахь ма ца-
ра акәым, акымкәа-ҩбамкәа аҳәаанырцәтәи абы  з-
шәақәа рахь еиҭаргахьеит. Амилаҭ дуқәа да ра рбы-
зшәала иҩуа рышәҟәыҩҩцәа рышәҟәқәа ан  ҭы ҵуа 
атираж шаҟа ыҟоу аҵкыс еиҵамкәа иҭыҵхьеит 
аԥсуа шәҟәыҩҩцәагьы рышәҟәқәа. Ус анакәха, аԥсуа 
шәҟәы ахаҭабзиара мацара акәым ари зыхҟьо. Уажәы 
ааигәа аԥсуа шәҟәыҩҩки сареи қыҭак аҟны ҳаҟан. 
Сызцыз ашәҟәыҩҩы ари ақыҭаҿ ииз, иааӡаз аӡәы 
иакәын. Ҳнеит анкьа иара аҵара ахьиҵоз ашколаҿ. 
Араҟа макьанагьы аус руан аҵара изырҵоз арҵаҩцәа 
аӡәымкәа-ҩыџьамкәа. Рҵаҩцәас аус руан иара убас 
уи ашәҟәыҩҩы аинститут ицалгаз иҩызцәа. Аш кол 
аҩналаха ҳамраӡо, игәырӷьаҵәа иаҳԥылеит. Дыз-
зымдыруаз дыддырдыруан абасеиԥш наҳәаны: 

– Ари ҳара ҳашкол далгеит, ҳара ҳқыҭа далҵит. Ды-
шәҟәыҩҩ духеит, ихьӡ Аԥсны анҭыҵгьы ир ды р уеит. – 
Рҵаҩцәақәакгьы инацырҵон: – Сара ҵаҩыс дсы  ман, 
анбанқәа рҩышьа анисырҵоз иахьеиԥш ис гәа лашәоит. 
Аа уажәы, иара ихаҭа ашәҟәқәа ҩны иҭижьуеит... 

Иагьиашаҵәҟьаны, ари згәы иамыхәарыдаз! Асо-
вет мчра ааиаанӡа арзаҳал зҩышаз ауаҩы цәа шьы-
ркыла дахьузымԥшаауаз ақыҭаҿ, аа абар, уажәы 
дара рқыҭа иалҵыз аҵеи еицырдыруа шәҟәыҩҩны 
дҟалеит. Иҩымҭақәа акымкәа-ҩбамкәа аешьаратә 
республикақәа рҿы иҭрыжьхьеит. Саргьы агәеизҳара 
снаҭон сҩыза абасеиԥш иахьиеигәырӷьоз. 

Агәыдеибакыларақәа, икарҵәаӡаны аԥсшәа 
еибыҳәарақәа рышьҭахь, уи ашәҟәыҩҩи сареи уаҟа, 
ақыҭа агәҭан игылаз амагазин ҳныҵалеит. Уаҟа 
акыӷәраҿы еивҵарыԥх иқәгылаз аԥсуа шәҟәқәа 
ирылагылан ари ашәҟәыҩҩы ишәҟәгьы. Цырак 
аақәысхын: 

– Абри ашәҟәы шаҟа цыра шәоузеи? – сҳәан, сна-
иаз ҵааит аҭиҩы. 

– Жәохә раҟара соуит, – иҳәеит иара. 
– Акыр ҵуоу ишәоуижьҭеи? 
– Ԥшьба-хәба мзы нҵәеит. 
– Акгьы шәзымҭиӡеи? 
– Цырақәак аархәеит. Уаҳа ргом, сара иш ԥа ҟас ҵа-

гәышьари, – иҳәан, ахырқьиара дналагеит аҭиҩы, иара 
акыр ихаразшәа. 

Аиашазы, даараӡа иџьасшьеит шаҟа иҿаԥсшәа ба-
шаз уи ашәҟәыҩҩы ирҵаҩцәагьы иҩы з цәагьы иар ҳәоз 
аԥсшәа! Сара агәра згеит, урҭ, реи ҳа ра ҩык, рҵаҩы рқы ҭа 
иалҵыз, изхыҽхәоз рҵеи ды шә ҟәыҩҩуп ҳәа ҳәан-ҳәахла 
ираҳахьан акәы мзар, ишә  ҟәык аақәхны иша мыԥхьацыз. 
Издыруада, иҩы   мҭақәа рыԥхьара иаԥ сам зар? Ус иҟазар, 
егьырҭ абы  зшәақәа рахь еиҭаганы, тираж рацәала из-
ҭры жь зеи? Аурыс критик ду В. Г. Бе лин ски иҩуан: «Без 
публики нет литературы» – ҳәа. Ари иаа нагом, ҳәа ра-
да, аԥсуа шәҟәы аԥхьаҩцәа амаӡамшәа. Ус иҟа зар, ацәа-
жәарагьы иаԥсамызт, избанзар, аԥсуа ли  те ратура ҳәа 
акгьы зыҟаломызт. Аха иахьы нӡахәҭоу ирацәам. 

Ашәҟәыҩҩи аԥхьаҩи аӡлагара алуқәеи, изырлаго 
аӡи реиԥшоуп ишеизыҟоу. Ашәҟәыҩҩы ишәҟәы 
анҭыҵ, аԥхьаҩ иҟынӡа иахьынӡанаӡаз идыруазарц 
иҭахуп. Агазеҭаҿы ианылалоит аԥсуа шәҟәыҩҩцәа 
рҩымҭақәа ашколаҿ, ма аклубаҿ ишеилдыргаз атәы 
зҳәо аинформациақәа. Уи уаҩ дзеигәырӷьаша акоуп, 
ихәарҭа дууп. Аха ҩынтәны ихәарҭахоит, аилыргарахь 
автор днаԥхьазар. Уи иаанагом, ашәҟәыҩҩы ахьӡ-
аԥша дашьҭоушәа, мамзаргьы дышдырҽхәо иаҳарц 
иҭахушәа. Ашәҟәыҩҩы иаҳарц иҭахуп аԥхьаҩ идикылои 
идимкылои. Усеиԥш аицәажәара наҟ-наҟтәи иусураҿ 
ихәоит, насгьы иџьабаа шбашам, изҭаху ауаа шыҟоу 
инарбоит. «Изҭахыда исыҩуа?» – ҳәа ашәҟәыҩҩы игәы 
ианҭашәа – даараӡа илахьеиқәҵагоуп. 

Ҳалацәажәап даҽа фақтк атәы. Ҩышықәса раԥхьа 
аԥсышәала иҭыҵит Миха Лакрба иҩымҭақәа реизга 
актәи атом. Раԥхьаӡа акәны аԥсуа ԥхьаҩ иоуит 
еицырдыруа ашәҟәыҩҩы ду иновеллақәа еизакны. 
Уаҟа ианылеит уаанӡа акьыԥхь зымбацыз аҩымҭақәа 
рацәаны. Ашәҟәы апрофессор Ш. Инал-иԥа ииҩыз 
аԥхьажәа бзиа ацҵаны, адәахьала уахьахәаԥшуагьы 
уааигәырӷьартә еиҿкааны иҭы жьуп. Еиҭасҳәахуеит, 
иҭыҵит ҩышықәса раԥхьа. Иахьа-уажәгьы ари 
ҩажәибжьба рҟынӡа адунеитәи абы зшәақәа рахь 
еиҭагоу ановеллақәа зну, аԥсуа шәҟәы амагазинқәа рҿы 
иубоит. Иашоуп, иаар хәа қәеит, аха зықьҩык аԥхьаҩцәа 
амоуӡеит абри ашә ҟәы! Иҟалазеи? Изыхҟьозеи, 
изыҵахозеи аԥсуа шәҟәқәа амагазинқәа рҿы? Ажәлар 
идеиала раа ӡа раҿы алитература аҵакы шаҟа идуу 
иазхәыцны, иахьа-уажәгьы ҳара ҳҿы асахьаркыратә 
литература апропаганда азураҿы агхақәа рацәоуп. 
Изыхәҭоу аорганизациақәа иахьынӡарыхәҭоу аус руам. 
Уи аума изхароу? Аԥсуа жәлар злацәажәо абызшәеи 
асахьаркыратә ҩымҭақәа злаԥҵоу абызшәеи еицәы-
ха рахама? Аахәаҩцәа ахьыҟоу ашәҟәы зым неи уама? 
Шаҟа зҵаара цәырҵуазеи! Ҳахшыҩ еилаҵаны абри 
иазхәыцзар, иалацәажәазар, сгәанала, акырӡа ихәа-
рҭахоит ҳмилаҭтә гәадура, ҳдоуҳатә беиара ду – 
ҳлитература ашьҭыхразы.

Хышықәса раԥхьа ари аду-
неи аанижьит ашәҟәыҩҩы 
Џьума Аҳәба.  Адунеи аани-

жьит цәала-жьыла, аха ҳара иаҳ зы ни-
жьит ҵҩа змам адоуҳатә беиа ра. Уи 
акәхап аҟаза иԥсҭазааратә ҵак гьы.

Иара дцеит, иҟазшьа иацыз алах-
ҿыхратә гәалаҟара, еснагь илашоз 
ихы-иҿы мраҵас ҳгәалашәарақәа 
иры қәырԥхо.

Џьума Аҳәба Коӷониаа дҳа ҳә -
шьа ԥан, убри аҟынтә, иара длаф-
ны ишиҳәоз еиԥш, «статусла сара 
сеиҳабын» қәрала акыр сшеи  ҵ быз-
гьы. «Тетушка» иҳәон иара урыс шәа-
ла длафны, аҭел дыс засуазаргьы, ам-
ҩаду аҿы ҳаиқә шәо заргьы. Саргьы 
Џьу ма илаф сҽа ҵа сыр хомызт, ҳааиқә-
шәа  цыԥхьаӡа «уара алитературатә 
ҟа за ра иулоу Коӷо ниаа рҟынтәоуп 
иахьаауа, егьы рахь, уԥшра-усахьа, 
уҟаз шьа, иумоу егьырҭ абзиарақәа 
Аҳәаа иртәуп» сҳәон.

Џьума Басариан-иԥа исы меи куа-
мызт, ауаа рацәа гылазаргьы «тету-
шка, бара биашоуп» иҳәон. Ас иҟоу 
аҟазшьа лахҿых зегьы ирыцииуам, 
Џьума идсымбалацызт ахамаԥагьара, 
«ашәҟәыҩҩы ду» иҭеиҭԥш шьҭыхны 
адунеи данысуамызт.

Иара идунеи аниԥсах ашьҭахь, 
абарҭ иҟазшьақәа роуп еиҳаракгьы 
ихьааны сгәалашәарақәа ирыцрало. 
Ас еиԥш иҟоу ауаа еснагь ииуама, урҭ 
аам ҭак иахьҳацаныз разҟын ҳара ҳзы.

Џьума Аҳәба ихәыҷра ашықәсқәа 
игәаларшәо акырынтә еиҭеиҳәахьан, 
аԥсуа школқәа рҿы ақырҭуа (агыруа) 
рҵаҩцәа аҳра аныруаз аамҭазы 
ирхыргоз азалымдара.

Исгәалашәоит хәылԥазык аҿы 
иши ҳәоз –  ашкол аҟынтә аҩныҟа да-
наа уаз рааигәара махәқәак ылхны 
иааи гарц азы уахь иигаз аигәышә, 
аԥсуаа ишакәым ирыхцәажәоз ақыр-
ҭуа рҵаҩы ишигәидиҵаз. Хымԥада 
уи ианармыжьит, аха заԥхьаҟа ами-
лаҭтә хақәиҭратә қәԥара иаха ҭар-
нак хараны иҟаз ашәҟәыҩҩы иҟазшьа 
усҟан ахы ыҵнаххьан. Иаҳҳәар ауеит, 
ашколхәыҷ Џьума урҭ ахҭысқәа 
дрыӡ рыжәит ҳәа.

Ашәҟәыҩҩы инапы рылакын 
ажан рқәа жәпакы: аепос, адрама, иара 
убас апублицистика. Ашәҟәыҩҩы 
Вла димир Занҭариа иҩуеит: «Џьума 
дреи уоуп аԥсуа жәабжь, ановелла, 
аԥсуа повест аԥсы ахазҵаз, изырҿиаз, 
аԥсихологиатә нырра шьарда изыр-
ҵаулаз ҳашәҟәыҩҩцәа», ҳәа.

Ииашаҵәҟьаны, Џьума Аҳәба 
иҩы мҭақәа ҳарзааҭгылозар, рԥси-
хо логиатә нырра акыр иҳаракуп, 
еиҳа ракгьы уи ԥсра зқәым иажәа-
бжьқәа «Бзоу», «Ҭуӷан» шьахәла ир-
ныԥшуеит. Саныхәыҷыз, «Бзоу» са-
наԥ хьаз исзыннажьыз ихьыу-хьыуа 
иҟоу ахьааи, аԥхарреи еиҿыбааны 
изцу агәалашәара иахьанӡагьы исы -
цуп. Исгәалашәом заҟантә сеи ҭаԥ-
хьа хьоу ажәабжь шьахә «Бзоу», аха 
иаасыртыцыԥхьаӡа иԥ шьоу ҩымҭак 
еиԥш амаршәа кны саз неи уеит.

Сара саб Асҭамыр аҽқәа ны ҟәи-
гон, уи аԥстәы аԥсабара ҳҭаа цәа ра-
ҿы ицәгьамкәа ирдыруан, аҽқәагьы 
акыр ҳаҭыр ҳазрықәын. Ҽкәарк 
ҳаман, ауаҩытәыҩса ибызшәа аҳауан, 
аныҟәашәа ссирын, аахәаразы саб 
ид ҵаалоз рацәаҩын, аха иҭиуамызт. 
Ус ишыҟаз, ҳаҽкәар чмазыҩхеит, са-
шьа дветеринарын, аха иара зыхә  шә-
тәра амуаз ачымазара аман аҟынтә, 
иаҳцәыԥсит. Иҵӡозеи уи аахыси -
жь ҭеи, аха уи ахьаа иахьагьы иаа-
сыц расуеит. Ҳҽы аныԥсы ашь ҭахь, 
сгәырҩа алахысҽырц саб ибиб лио -
текаҿы иҟаз Џьума иажәабжь «Бзоу» 
сеиҭаԥхьарц сыӡбеит. Ажәабжь аиҭа-
ԥхьара еиҳагьы иар ҵа рит схьаа, хыхь 
ҳсасааирҭа сыҩ на тәаны сҵәыуон, 
акәаԥ-акәаԥҳәа сы ла ӷырӡқәа ашәҟәы 
инагәылаԥсо.

Хымԥада, «Бзоу» зыҩуаз ав-
тор аԥстәы иазку ажәабжь ала, ауа-
ҩы тәыҩса ихҭысуа амыҟә ма ба ра-
қәа ирзикуазар акәхарын, аха сара 
иахьагьы иџьасшьоит, аԥстәы аԥ си-
хо  логиа заҟа дазааигәаны идыруаз.

Акыр шықәса рышьҭахь, исы ӡ-
беит ажурнал «Аԥсны аҟазара» ре-
да қ тор хадас иамаз Џьума Аҳәба 
ашә    ҟәы изызҩырц. Иареи сареи ус-
ҟан хаҭа ла ҳаиқәымшәацызт, сара 

ҿыц атеатртә институт иал ганы иааз 
ак три са, схәыҷра ашықәс қәа иры л-
ганы иааз гоз ҳаҽкәар аԥс реи «Бзоу» 
ис  зын на жьыз, хаш ҭ ра зқәымыз 
аныр  реи ртәы изы з ҩырц. Слатәан, 
ашә ҟәы изы зҩит аба рҭ қәа анҵаны. 
Дук мыр ҵы кәа Баса риан Аҳәба иԥа 
Џьу  ма иааиц ҳаит ире дақциахь сны-
д гы ларц. Сыԥ ха шьа гәышьон, аха 
снеит. Дҿаԥ ха ҿач чо даасԥы леит зы-
ԥшра-зсахьа наԥ шы хақә издыруаз 
ашә ҟәыҩҩы. «Те туш ка» иҳәеит 
иара икабинет сшаа ла гылазҵәҟьа. 
Сара усҟан дысԥылеит ҳаиқә-
лацәазшәа исацәажәоз, аԥсуа лите-
ратураҿы иреиӷьӡоу ажәабжьқәа 
ирхыԥхьаӡалоу зҩыз Џьума Аҳәба. 
Ҳа нааи дтәала исеиҳәеит сысалам 
шәҟәы агәахәара ши наҭаз, ашә ҟәыҩ-
ҩы изы акыр иш ха доу аԥхьаҩи иареи 
реи мадара.  Убри ина ркны ажурнал 
«Аԥс ны аҟазара» лас сы саҭаауа сала-
геит, уимоу, атеатр иаз кыз сыс та  тиа-
қәа гьы ркьыԥхьуа иалагеит.

Иахьа здунеи зыԥсаххьоу ашә-
ҟәыҩҩы илитературатә рҿиамҭақәа 
рҳәаа акыр ишыҭбааугьы, аԥхьаҩ 
ла ҳасабала иалыскаарц сҭахуп, «Ҭу-
ӷан» захьӡу иажәабжьгьы акыр сша-
р шанхахьоу. Абраҟагьы, ашә ҟәыҩ ҩы 
ԥстәуп фырхаҵа хадас ишь ҭи хыз, 
абраҟагьы зегь иры қәым ҿио, зы-
ҩа ӡара ҳараку афилософиатә проза 
ҳадигалоит Џьума, «Абга егьа аҿоу-
ҵар гьы, абнахь иԥшуеит» ҳәа, жәлар 
ражәаԥҟа епиграфс ишьҭыхны. 
Џьу меи сареи ҳанеибабоз «Бзоуи», 
«Ҭуӷани» рыда акгьы умҩыргьы, уара 
ушәҟәыҩҩы дууп» анысҳәоз, иши-
гәаԥхоз мҩашьо даасҿаччон, еснагь 
ишиҳәалоз еиԥш, «ибҳәо иашоуп, 
тетушка» насаҭеикуан ашә ҟәыҩ ҩра-
ҿы «иҭуӷаныз» Џьума.

Ҳазлацәажәо апрозаик ҟазшьала 
длахҿыхын ҳҳәозаргьы, иааҭырҟьа 
аныцәгьазгьы ҟалон. Ҽнак зны, 
еиза  рак аҿы, еиҳабыс иалхразы зыӡ-
бахә рҳәаз изы «ари дӷьычуп, дӷьы-
чуп» иҳәеит Џьума Аҳәба. Итәаз 
зегь неишьхныԥсыланы ицеит. Зегь 
ақәшаҳаҭзаргьы, ас иаах тны аҳәа  ра 
гәаӷьыуацәами?! «Дӷьы чуп, дӷьы-

чуп» ибжьы гон Џьума, егьырҭ ир ма-
ҳа уашәа ҟаҵаны рыб жьы рҭи уан… 
Усҟан сара агазеҭ «Нуж наиа» аҿы аус 
зуан. Ажурналист изы ари зеи ԥшы-
ҟам аколонка алҵуан. Џьу ма аҭел 
сизасит астатиа сҩаанӡа, «Уа жәа қәа 
скьыԥхьыр мап укуама?» ҳәа. «Са 
саӡәыкны, мап шԥаскуеи, ибҭахызар 
адо ку ментқәагьы сымоуп, ибыс-
ҭоит», – иҳәеит иара.

Уи аколонка аныскьыԥхьуаз иава-
сыр гылеит апоет ҟаимаҭ Кьыршьал 
Чачхалиа иажәамаана «Абгахәыҷы 
акгьы ахараӡам»:

«Зегь ахароуп
Абга Ду,
Абгахәыҷы иазылызхыз 
Амҩа Ду», – аҳәон уи ажәамаана 

шьахә. Адырхаҽны шыҟаз, Џьума 
Аиааира апроспект аҿы даасықә шәан: 
«Са саӡәыкны, аиаша басҳәап, тету-
шка, Кьыршьал итәы иавабыргылаз 
зынӡа иссируп, адокументқәа бҭах-
хозар беиҵасырхом, исҳәазгьы мап 
ацәыскуам», – иҳәан, сааи гәы диҳә-
ҳәалеит. Ари ахҭыс иаҳнарбоит Џьума 
агәаӷьра змаз, зажәа назыгӡоз, изҳәоз 
иахымԥоз шәҟәыҩҩны дшыҟаз.

Ашәҟәыҩҩы Аҳәба ихатә ԥсҭа-
заараҿы амыҟәмабарақәа рацәаны 
иши  хигазгьы, иԥа трагедиала аду-
неи иқәҵра акыр ишьара дшы қә-
нар ҟьазгьы, ачымазара ӷәӷәа дар-
гәамҵзаргьы, зегь акоуп, адәахьы 
идәы лигомызт ҩныҵҟала игәнигоз 
ахьаа қәа. Џьума дшаауԥылалак 
ихы-иҿы лашон, «са саӡәыкны, са 
саӡәыкны» ҳәа илаф темақәа аау ди-
галон. Абри аҟазшьа акәын игә ҭы ха-
қәа хызҽуаз сара сгәанала.

Иазгәасҭарц сҭахуп, «Кәыдры 
зыр мақаруа, Амтҟьал ауп» шырҳәо 
еиԥш, Џьума Аҳәба иԥшәма ԥҳәыс 
Лиудмила Сангәлиаԥҳа илыбзоуроу 
шырацәоу, иара ишәҟәыҩҩратә ԥсҭа-
заа раҿы игәы рҭынч аус иуратәы да-
хьы ҟаз. Аибашьра ашьҭахь иҷ кәын 
идунеи аниԥсах, ачымазара да ны-
хҭанакы, Лиуда лыбзоурала иара 
аԥсҭазаара дазыхынҳәит, из бан зар, 
лара лаамҭа аӷьырак иара иҭы шәын-
тәа лара иазкын.

Џьума иқәра шмаҷмызгьы, ҳара 
иҳақәлоу иакәызшәа акәын дыш ҳа-
даҳ кылоз, рацәа ихьаауп аччаԥшь 
зҿы қәыз уи ихаҿы аринахыс иахьа-
ҳԥымло. 

Астатиа кьыԥхьын аин фор ма
циатә маҵзура «Спутник Аԥсны» 
асаит аҿы.

Елеонора КОӶОНИАԤҲА

АЛИТЕРАТУРАҾЫ «ИҬУӶАНЫЗ»

Анатоли ЛАГӘЛАА

ИРЕИӶЬӠОУ ҲҴЕИЦӘА РЫГӘҬА ИГЫЛОУ

Октаи Чкотуа иҿцәажәара

Забдуцәа Ҭырқәтәылаҟа 
ам   ҳа   џьыр  раан иагаз, 
аха 1990 шықәса рзы 

аиба шь ра аламҭалаз Аԥсныҟа 
иааз, ара аҭаа   цәара аԥызҵаз, 
1992–1993 ш. рыз  тәи Аԥсны 
Аџьынџьтәылатә еиба  шь ра аве-
теран, ауаажәларратә ус зу ҩы, 
аиҭа гаҩ Октаи Чкотуа диҿ цәа -
жәоит апоет Анатоли Лагәлаа.

— Ҳаԥсуа жәлар рҵеицәа 
гәҭы лсақәа иреиӷьӡақәоу рыӡ
бахә анаҳ ҳәо, иаразнак ҳхы
ҳгәаҿы дааиуеит Октаи Чко
туа. Уи сара уаанӡагьы иӡбахә 
саҳа хьан, аха ибзиаӡан дыз дырит Ҭырқәтәыла жәамш ина р
хыҳәҳәо Аԥснынтәи уахь ицаз аде легациа ду ҳаланы ҳанеицыз. 
Ари ауаҩ аԥсуаақырҭуа еибашьра иала гаанӡагьы Аԥсны даахьан, 
Аԥсуа университет аҿы аҵара иҵон… Аха еиҳа еиӷьуп, уи зегьы шы
ҟалаз иара иҿала иҳаиҳәар!

— Иҭабуп, зегьы раԥхьаӡа, уажәа ԥхақәа рзы... Уи ҳаҭырқәҵароуп, 
аха сара ус иреиӷьӡақәоу сыр ху ԥхьа ӡаларатәы сыҟанда, уаҳа исхараз... 
Иахьынӡасылшо ала сыжәлари, сыԥ сад гьыли, саԥсуареи срыԥсахарц 
азы мҩахәасҭак сануп...

Уажәы, узҵаара аҭак ҟасҵозар, сара акреилыскаауа саналага нахыс 
Аԥс ныҟа аара схы-сгәы иҭаскхьан, аха ижәдыруеит, усҟан ацара-
аарақәа иахьеиԥш имариамызт... Абас, Аԥсны ҳазхьаауа ҳшыҟаз Аҟәеи 
Адаԥазари ақалақьқәа рхадацәа аиашьара ры бжьаҵаразы аиқәшаҳаҭра 
рнапы аҵарҩит, наҟ-ааҟ аделегациақәа еиҭанеиааит.

Убри аамҭазы Ҭырқәтәыла инеиз Кандид Ҭарба, абри рнапы зҵар-
ҩыз аиқәшаҳаҭра инақәыршәаны, Ада ԥа зар ақалақь аҟны кавказаа 
ры кәа  шарақәа назыгӡоз ансамбльк аԥ ҵаразы ааԥхьара иҭан. Кандид 
дақә ша ҳаҭханы аусура даналага, саргьы сицхраарц сааивагылеит, 
избанзар, усҟан Кавказаа ркультуратә хеид кы ла анапхгара салан азы, 
абраҟа икәа шоз 70-ҩык инареиҳаны аҿар ахылаԥшреи ацхыраареи 
рыҭатәын. Уи адагьы, аҽазыҟаҵарақәа ан хыр кәшаха ашьҭахьгьы, 
Аԥсныҟа ааԥ хьа ра ҳаман...

Абасала, абри ансамбль сацны сааит раԥхьаӡа акәны Аԥсныҟа, ан-
самбль аҟны ажәытә аԥсуа кәа ша ра анынарыгӡоз амарзакан асыр-
ҳәон, насгьы изласылшоз ала ап ро граммагьы мҩаԥызгон, убас акә хеит 
раԥхьаӡатәи саара, нас Ҭыр қә тәылаҟа ҳшыхынҳәыз еиԥш, Аԥс нытәи 
аҳәынҭқарратә уни вер си  тет аҟынтә иҳауз ааԥхьара ҳхы иар хәаны, 
даҽазнык Аԥсныҟа амҩа ҳақә леит, уинахысгьы сынхарҭаҭыԥ Аԥс ны 
акәхеит... Ҳәарада, ари аз ҵаа ра иазкны исҳәаша мачхәума, аха иаа-
ркьаҿны абри ала иазсырхап...

— Октаи, уара, аԥсуаа ишырҳәо еиԥш, даара агәаҵәа бзиа 
зызҭоу, ҳаи анырҳәа, раԥхьа зыԥсадгьыл ахьчараз зҿыназхаз 

аҵеицәа уреи уоуп. Иаҳзеиҭоуҳәар сҭахын урҭ 
амш еиқәаҵәақәа уара угәа ла шәа раҿы ишынхаз…

— Сара Аԥсны анхара саналага аамышьҭахь, дук 
мырҵыкәа, еиба шь рак ахықә ҳақәгылараны ҳшыҟаз 
еилы скааит, иара убри ашықәсан ам ҳаџьырцәа 
ргәалашәара амш ана з гәаҳ ҭоз, астадион аҟны сықә-
гы лараҿгьы абри аӡбахә иаартны ис ҳәеит.

Аибашьра аналага аҽны ауни вер ситет еицҭаз 
аҿар зегьы аԥс шьа ра мшқәа рзы Ҭырқәтәыла ҳаҟан, 
нас гьы сара аҵарашықәс хыркәшаны амҩа саны-
қә лоз аҭаацәара салаларц сыӡбан азы, аҭацагьы 
дсы цын. Аиба шьра мышқәак шагыз Вла дис лав 
Арӡынба напхгара ззиуаз аде ле гациа Ҭырқәтәыла 
ианнеи, ауха сар гьы ача ра сыман... Ишысҳәаз еиԥш, 
ҳчара анеилга мышқәак раа  мы  шьҭахь аибашьра 
шалагаз ала ажәабжь еиқәаҵәа ааҳа лаҳаит, ажә-
лар зегьы ршьапы иқәгылт, аиза рақәа рым ҩаԥгара, 
еиуеиԥшым агәыԥ қәа реиҿкаара иалагеит, иҟан 
згәы каҳаз, иҟан згәы ԥжәоз, аха, ԥыҭ ҩык реиԥш, 
сар гьы агәыӷра ӷәӷәа сыман, дара иаҳхаԥаны иҟаз 
ақырҭ цәа рыла еибашьрада, хаала еил гашьа шҳа ма-
мызгьы иб зиа ӡаны издыруан...

Уи амшала сҩызцәеи сареи иара знак Аԥсныҟа ҳаз-
лааша амҩақәа ры ԥшаара ҳашьҭалеит, еиуеиԥшым 
ахы р харҭақәа рахь ҳхы ҳархеит, аҵы хә тәан, жәамш 
ааҵуа ны аҳаирплан ала Адлер ҳалбааит, уаантәигьы 
Шәа  ча еиҿкааз аштаб ацхыраара ҳар ҭан, мшынмҩала 
Гәдоу ҭа ҳаӡхыҵит. Уи аамҭа иазкынгьы иҳәатәу даа-
ра ӡа ира цәоуп, сгәалашәарақәа има ҷымкәа акьыԥхь 
аҿгьы ианы сҵа хьеит, уи азы абри ала их сыркәшап...

— Аибашьра анеилга, уара Ҭы р  қә тәылаҟа 
ум цаӡеит, уԥсад гьыл гәакьаҿ уаанхеит. Ара 
аҭаа   цәа  ра уалалеит, иазгәасҭар сҭа    хуп, уаб
хәа Владимир Қап ба ҳҩыза гәакьа шиакәыз, Аԥс
ны еицы   рды руаз ажурналист, ашә   ҟәыҩ  ҩы, ага
зеҭ «Аԥсны» акыр шықәса редактор ха дас ды ҟан, 
уанхәа, Фируза Чама гәуа ԥҳа дуаажәларратә ус
зу ҩуп, Аԥс ны зыхьӡзыԥша даара иб зиан ир дыр
уа, згәаанагарагьы иазы ӡыҩ руа уаҩԥсуп. Уԥшә
меи уареи ахшара бзиа қәа шәоуит, аусура уала
геит, уи моу, убриаҟара уаҳаҭыр духеит, апа ту ду 
уаԥсахеит, Аԥсны Жәлар Реи зара адепутатс уалы
рхит, хәы шы қәса ужәлар рымаҵ ууит… Убарҭ 
аамҭақәагьы маҷк иугәа лаур  шәар сҭахуп…

— Гагра ҳнапахьы ианааҳга нахыс иҭаҳарцәыз 
адгьылқәа рҿы ҳуааԥсыра наҳ мыр хар иаҳгараны 
иҟаз ҳиааира наҟ-наҟ еиҭах ашәарҭара ду ишҭагыло 
саз хәыцуа салагеит, хара имгакәагьы «Аҳәаанхыҵ 
ин хо ҳауаажәлар рыр хынҳәразы Аминистрра» ахьӡ-
ҵа ны, ахҳәаа ҟаҵаны, ахсаала ҭыхны, аурыс быз-
шәахь гьы еиҭаганы проектк сыр хиан, Владислав 
Арӡынба изыз геит, схықәкы изеиҭасҳәеит, даа ра 
даз ҿлым ҳаны дысзыӡырҩит, из наз газ апапкагьы 
убасҵәҟьа аз ҿлы мҳа рала даԥхьеит, хара им га кәа 

тәыла ицоз-иаауаз аде ле гациақәа аиҭа га  ра рзу роу ма 
уҳәа, сшырҿыз исыз гәам ҭа ӡа кәа сеиҭагаҩхеит.

Нас ашәҟәқәа реиҭагара сы дыр ҵо иалагеит, 
раԥхьа сацәшәеит, ис зы м  гәыӷьит, сеиҳа изылшо 
иҟар ҵар ахәҭоуп сҳәеит, аха усгьы аӡә гьы дыҟамшәа 
анызба, сала га гәы шьеит... Ари аганахьала Маҳи нур 
Па па ԥҳаи, Ҳаири Қәҭар беи ры да аӡә гьы дыҟаӡамызт, 
саргьы убарҭ саа ры ва гы леит. Аха натә аахыс ҳдиа-
спораа рми лаҭ хдыр ра еиқә зыр хаша, Аԥс ныҟа ихьа-
зыр ԥшы ша аҩы мҭақәа аҭырқә шәахь, адиас по ра ҿы 
иҟоу ҳауаа жәлар ӡырызгаша аҩы  мҭақәгьы аԥсшәахь 
реиҭагара сҽазыскит.

Ари сара аӡәгьы исыдимҵаӡеит, хатәгәаԥхарала 
сшаҿыц саҿуп, амала еиҭазгаз ашәҟәқәа рҭыжьраҿы 
сџьа бааи схықәки еилкааны исыдгылаз, исывагылаз 
ауаа ҟалеит, убарҭ иреиуоуп сҩыза Омар Маршьани 
сашьа Сонер Гогәуеи, уи адагьы, Аԥсад гьыл ахь 
архынҳәразы Аҳәын ҭқарратә еилакы ахада Вадим 
Ҳа разиа имаҷымкәа ашәҟәқәа рҭы жьра ҿы ац хы-
раара ду ҟаиҵеит, сызҿу аус ахәшьара бзиа аҭаны 
ад гылара си ҭеит, абри ҳаиҿцәажәара схы иархәаны 
зегьы даҽазнык иҭабуп ҳәа расҳәоит...

Сеиҭагамҭақәа рыӡбахә ҳҳәозар, хаз-хазы еих-
шьаа ланы рыхьӡқәа шәзеи ҭасҳәап.

Аҭырқәшәаҟынтә аԥсшәахь еиҭазгақәаз: «Кав-
каз иаз ку агәа ла шәа рақәа» – Мысҭафа Быҭәба; 
«Сых   дыр ҵәеит, сыхҵәараххеит» – Ҳаи ри Қәҭарба; 
«Ах ҵәарах ҭаала дыԥ суеит» – Ҳаири Қәҭарба; «Ухыр-
ҵәа зар, аса ка раҿгьы уархь ҭа шьуеит» – Ҳаири Қәҭар-
ба; «Сыхьҭашьуеит» – Беқьир Ашә ба; «Аԥсуа Фуаҭ» – 
Ҳәынҷа Али Босутер; «Чақырџьалы Ефе» – Иашьар 
Қьемал; «Амҩа бзиа» – Алԥер Бганба; «Ианаа  уртуа – 
цаԥхак ала» – Чупе Ҳасан Оқан Ишьџьан.

Макьана иҭыжьым аԥсшәахь еиҭа з газ ашәҟәқәа: 
«Зхы иақәиҭу Аԥс цәа рлегенда» – Ԥсынетхәыч Си-
нем; «Даҽа ԥсадгьылк ҳамаӡам» – Сель чук Сымсым.

Аԥсшәа аҟынтә аҭырқәшәахь еиҭазгақәаз: «Аԥсуа 
Аԥс ны шиа нар шьаз» – Анзор Мықәба; «Амцахара 
аамҭа» – Вах танг Аԥҳазоу; «Ҳашьцәа, Ҳаԥ сынра» – 
Џьенгьиз Бганба (аи қәы  ршәаҩ Руслан Гәажәба); 
«Ахь  тәы уасцәа» – Му шьни Лашә риа; «Сем ра» – 
Рушь беи Смыр; «Ала мыс» – Ми ха Лакрба; «Ахьы -
шьҭра мҩа  ла» – Владимир Ҳараниа; «Ам ра ашәа  -
хәақәа» – Саида Жьиԥҳа; «Sür gün Şiirleri» – (Ахы р-
ҵәара иаз ку ажәеи нраа лақәа); «Ицәажәо аҭыӡ қәа» – 
Саида Жьиԥҳа; «Нарҭашәа» – Ген нади Аламиа.

Макьана иҭыжьым аҭырқәшәахь еиҭазгаз 
ашәҟә қәа: «Ахақәиҭратә мҩа» – Аполлон Думаа; 
«Адац хьаа» – Лиуд мила Сергьегьиаԥҳа.

Аурыс бызшәаҟынтә аҭырқә шәахь еиҭазгақәаз: 
«Не могу забыть» – Адиле Аббас-оӷлы; «Исто рия 
Абхазии в да тах» – Ҭемыр Ачыгә ба; «Легендарный 
пловец-спа са тель Мамед Бадиа» – Ҭемыр Ачыгәба.

Насгьы Аҟәырҟан – аҵакы аԥсышәала еиҭаганы 

мыз қәак раамышьҭахьгьы «Аԥсад гьыл ахь ар хын-
ҳә разы Аҳәынҭ қар ратә комитет» аԥиҵеит... Уи 
креи  лыз каа уаз, кырӡа хара ихәы цуаз уаҩын, зегьы 
ргәаанагара да зы ӡырыҩ ны иреи ӷьыз амҩа алихуан...

Ажәакала, аибашьра анцоз аам ҭазы абри ако ми-
тет аҟны аусу ра салагеит, уи аамышьҭахь аиҳа бы 
иха ҭыԥуаҩыс сыҟан, аам ҭак азы Аԥсны Ахада иҟны 
ако мис сиа еиҿы ркааит, усҟангьы уи ако мис сиа 
нап хгара асҭон... Убри аамы шь ҭахь Аԥсны Жәлар 
Реизара ашҟа имҩа ԥысуаз алхрақәа рҿы аԥса д гьыл 
ахь ихынҳәыз амҳаџьыр хылҵ шьҭра қәа рыбжьара 
депутатс иалы р хыз раԥхьатәи ауаҩ сакәхеит, ари 
сара сзы аҭакԥхықәра дуӡӡа ацын, иахьы нӡа сыл-
шозгьы ламысла сыуаажәлар рымаҵ зуит.

Зегь раасҭа сзызгәдуу – жьҭаа ра мза 12, 1999 
шы  қәсазы Аԥсны Аҳәы нҭ қарра Ахадеи Жәлар Реи -
за ра ала хәы лацәеи ҳаицҿакны иҳа даҳ кылаз «Аԥс-
ны аҳәы нҭ қарратә хьы ԥшым разы Акт» снапы ахьа-
ҵаҩу ауп, убри сара сыԥсы ҭанаҵы хьӡи-ԥшеи ны 
исԥхьаӡоит...

Ҭырқәтәыла ацара ануҳәа, уахь ацара акәым, 
иҳах ҭысыз ауа даҩ рақәаҵәҟьа уахь аӡәгьы идыс-
мы р ҳаит... Ауаҩы ианиашьа иха ҵа шьоуп рымҳәои, 
сыуаажәлар зҭа гы лоу саргьы салагылоуп сҳәан, 
исы чҳаит, сҭаацәагьы сеи лыр кааит, исыдгылт, сыԥ-
ҳа Мрамза уи аам ҭа қәа рзы дыԥшқан, убри ахәы ҷы-
ҵә ҟьа ҳҭагылазаашьа еил каа ны лхы мҩаԥылгеит, 
знык гьы ҳал мыр гәаҟит...

Сабхәеи санхәеигьы, ишышәҳәаз еиԥш, ҳажә лар 
рыбжьара зегь рыла иҿырԥшыганы иҟан, иахьа-
гьы убас ауп ишыҟоу, раԥсуара, рыуаҩра, рыла-
мыс, рыԥсыцқьара, рдырра, рԥышәа, уаҳа ишәа-
с ҳәари... Сара абарҭ ауаа зныкгьы маҳәҵас сры-
дры  мкы лаӡеит, еснагь рыҷкәын гәакьак иеиԥш 
исыз ныҟәеит, ари сара сзы на сыԥ дууп, избанзар, 
абас иҟоу ауаа уанрыднагалалак, ҳәарада, уинахыс 
ушьҭахьҟа узхьаԥшуам, угәгьы уз ка жьуам... Нас, 
ҳҭаацәарақәагьы наҟ-ааҟ даара бзиа еибабеит, аили-
ба каара ӷәӷәа рыбжьалт, кырӡа иха ра ны ишынхогьы, 
аибабара бзиа ала ҭаацәак еиԥш ҳҟалеит...

— Октаи, уара Аԥсны ашәҟәыҩ ҩцәа Рас со циа
циа уалоуп, уеи ҭа га ҩуп, ҳаԥсуа шәҟәыҩ ҩцәа рҩы
мҭақәа рацәаны аҭырқә шәахь еиҭоу гахьеит. 
Уи ак раа на  гоит мшын нырцә иҟоу ҳашь цәеи 
ҳареи ҳаи мадаразы, ҳаигә ныҩ ра зы… Абраҟа даа
ра иахә ҭоуп ҳәа исы ԥхьаӡоит урҭ еиҭоу га хьоу 
ашәҟә қәа рыӡбахә уҳәар, ҳаԥ хьаҩ цәа гьы иҵегь 
иаз ҿлым ҳа хон…

— Раԥхьаӡа Аԥсны санаазгьы, агәыԥ среи ҳа-
бу шәа сахьыҟаз, насгьы маҷк дара раасҭа аԥсшәа 
ахьы здыруаз амшала, еснагь реиҭагара сықәшәон, 
уинахыс ари аус сҟәаҟәа иқәлеит, аибашьра ан цоз гьы, 
адокументқәа реи ҭагара аума, арахь иаҳзаауаз ажур-
налистцәа ры мҩа ԥгара аума, уи аамышьҭахь Ҭырқә-

иҭсыжьит. Аҭырқәа-Аԥсуа, Аԥсуа-Аҭырқәа жәари 
аиҿцәажәагеи – аҵарауаҩ Сариа Амҷыԥҳаи сареи 
ҳаилахәны еиқә ҳаршәеит.

Абарҭ рыдагьы, Д. И. Гәлиа ихьӡ зху Аԥсуа ҭҵаа-
ратә инс ти тут Адиалектологиатә лабо ра то риа-
ҟны Омар Беигәаа иҩымҭақәа аус ахь рыдыруло сар-
гьы изласылшо ала сры дгылоуп.

— Иахьа аамҭа даара иуа да ҩуп, адунеи зегьы 
амҽхакра иаҿуп ачы мазара бааԥс. Уара даара уры
з ҿлы мҳауп мшын нырцә иҟоу ҳашьцәа, ҳаҳәшьцәа. 
Ари ашәа рҭара бааԥс уаҟа иӷәӷәаны аҽа  ҟьама, 
иабанӡарауеи урҭ аме ди ци натә цхыраара?

— Ҳәарада, адунеи зегьы реиԥш Ҭырқәтәылагьы 
ӷәӷәала ирылаҵәаны иҟоуп ари ачымазараҿкы, 
амала азакәан аус ахьауа, ауаагьы иахьа цныҟәо 
хымԥада еиҳа имаҷны аԥы рхага рнаҭоит, уи адагьы 
ахәы шә тәра процесс зегьы, излазбо ала, Ҭырқәтәыла 
аҳәынҭқарра хәы да-ԥсада имҩаԥнагоит... Ҳаргьы 
абра ҳгәеибаҭаны, ҳҳәынҭқарра ал ша рақәа шма ҷу-
гьы, ҳазхәыцны аҭагылазаашьа ишахәҭоу ала ҳхы 
мҩа ԥаҳгароуп. Аиашазы, ашәа р ҭа дуӡӡа ҳҭагылоуп, 
уи азгьы агә ҽа ны заа ра ӷәӷәа ҳамазароуп.

— Уара даара аенергиа бзиа улоуп, уахгьы
ҽынгьы лацәааихьшь ҟамҵакәа ҳажәлар акы 
иры хәо зар сылшара ҳәа аус ууеит акультуратә 
хәышҭаарақәа рҿы, угәаанагареи, уԥышәеи, 
ухшыҩи зе гьы даара пату ҳазрықәуп. Ҳаԥхьаҩцәа 
идсырдырыр сҭахуп уажә ааигәа ажурнал 
«Алашара» ауаажәларратә хеи лак уша лар ҵаз, 
Ҭырқәтәылеи мшын нырцәи инхо ҳауаажәлар 
арҿиара иаҿу, аҟа зара злоу урыз ҿлымҳауп, рыԥ
садгьыл ахь ихьаурԥшуеит. Ажәа кала, аибашьра 
иалагаанӡагьы, иана лагагьы, иахьагьы ҳажәлар 
зқәы лан иааиуа рыцҳақәа иреиӷьу руаӡәк уара 
уоуп! Уи ҳара зегьы ҳзы игәа дуроуп!

– Иҭабуп ҳәа шәасҳәоит, уи сара акы саԥсоуп, 
оумак сылшеит ҳәа акәым, шәара шәаԥсуареи шәеил-
каа реи ирыбзоуроуп. Саԥсахо Анцәа иҟаиҵааит! 
Ҳауаажәлар иахьы ҟа заалак абзиарақәа рԥеиԥшыз, 
ҳаргьы ҳажәлари ҳ-Аԥсынреи ԥсыцқьарала ры ма ҵу-
ра Анцәа ҳахьигӡааит!

АГАЗЕҬ «АԤСНЫ»: 
ИАЦЫ, ИАХЬА, УАҴӘЫ…

Сынтәа, февраль 27 рзы иҵит 103 шықәса ҳарккаҩ 
ду Дырмит Иасыф-иԥа Гәлиа мышьҭабзиала, 
напымшла зҭыжьра далагаз аԥсуа милаҭтә газеҭ 

«Аԥсны» аԥхьатәи аномер ҭыҵижьҭеи. Ари агазеҭ, иахьа аԥсуа 
ҩыра акьыԥхь иаҵанакуа, қәра-нҵырала зегьы иреиҳабу, 
аԥсуа милаҭтә журналистика ахыҵхырҭаҿы игылоу милаҭтә 
газеҭуп. Убри азоуп, ҳаԥыҩланы иаҳҳәозаргьы, иахьа 
Аԥсны ахьынӡанаӡааӡо есышықәса иазгәарҭо Акьыԥхь амш 
зақәыршәоугьы февраль 27.

Аԥсуаа ҳзы ари агазеҭ аҭыҵра иахьалагаз уамаӡа 
шаҵанакуа аиҭаҳәара аҭаххарым, аха усгьы имҳәакәа высшьа 
амам ҳмилаҭ рхатәы бызшәала аҩреи аԥхьареи, рыхдырра 
акырӡа ашьҭыхреи, рҵас-рқьабыз аиқәырхареи рҿы уи 
ишааннакылоз аҭыԥ ҷыда. Насгьы, аҭыҵра ианбалагеи 
«Аԥсны»? Ақырҭ меншевикцәа ҳха ԥаны, маӡа-аргама, 
рымци-рҵеи неиԥшьуа, ҳкультуреи ҳҟазареи ракәым, ҳара 
ҳхаҭақәагьы милаҭ ҳасабла ҳақырҭуартәырц, иамуӡозар 
ҳахдырҵәарц ианаҿыз аамҭазы. Ахаҿы аагашьак амоума 
ари агазеҭ аартразы Дырмит Гәлиа ихигаз атәы. Ҳәарада, 
ҵәҩанк ала аан да шузымшышуа еиԥш, уи даузаҵәыкыз. 
Иҟақәан гәка ҳа рак инымԥшырц азы идгылақәоз, усҟантәи 
аамҭазы зых дырреи змилаҭ бзиабаратә гәаӷьи еицнаргоз 
апат риотцәа, аха иара хаҭалатәи иџьабаа еиҭаҳәашьа амам.

Агазеҭ «Аԥсны» 103-шықәса рыҩныҵҟала ианы-
сит даараӡа имариамыз, агәкаҳарақәа реиԥш агәы шь ҭы-
храқәагьы зцыз, амҩахәасҭа рацәа иреиласарҭахаз – амҩаду. 
Уи амҩаду, абиԥарала инеимда-ааимдо, шьаҿа-шьаҿала 
ачаԥара иаҿыз, гәык-ԥсык ала амаҵ азызуаз ажурналистцәа 
ирыбзоуроуп иахьанӡа аиқәхарагьы.  

Шәышықәса рыҩныҵҟала ҳауаажәлар рзеиԥш ԥсҭа-
заараҿы еиԥш, ари агазеҭгьы аамҭа аҽыԥсахрақәа 
ирықәшәеит. Аԥсуа жәлар ражәа иалоуп убас: убри аамҭа 
иақәшәаз абиԥара ашьақәгыларазы аамҭа рацәа рҭаххар 
ауеит ҳәа. Аха, насыԥны, аԥсуа жәлар иааиԥмырҟьаӡакәа 
изықәшәалоз еснагь фырхаҵала ирылҵуан, рырҿиаратә 
ҭагылазаашьа ианымԥшыр шамуазгьы.

Урыстәыла зегьы аҟнеиԥш, Аԥсынгьы ишьақәгылаз 
Асовет мчра аамҭазгьы агазеҭ даҽа ԥышәарақәак ир-
хымсыр амуит. Уаанӡа иара ианаалаҵәҟьоны иамаз ахьӡ 
«Аԥсны» ԥсаххеит «Аԥсны ҟаԥшь» ҳәа. Ҿыц аамҭа иааиз 

иаҳа бӷеиҵыхрак унаҭозшәа ишыҟазгьы, иара иаман ахатә 
закәанқәа, ахатә идеологиа, урҭ рхыԥара аӡәгьы алшара 
ирҭомызт, аха агазеҭ абраҟагьы иахьынӡауаз, ахы раӡа, 
аԥсы раӡа иара ахықәкы нанагӡон. Изтәыз ажәлар рхьаа-
рыгәҭыха, риааира, ргәырӷьара уҳәа иамҽханакуаз рацәан. 
Ақыҭанхамҩа инаркны акультуратә ԥсҭазаара аҟынӡа, 
шәышықәса рыҩныҵҟала уи адаҟьақәа заҟа материал 
рынӡалазеи, заҟаҩгьы аԥсуа жәлар рҵеицәа хатәрақәа 
рҭоурыхи рнысымҩеи еиқәнархазеи. Убри азоуп, акьыԥхь 
иамоу амч ду еилкааны, аҟәышцәа изырҳәазгьы: агазеҭ 
адаҟьақәа – хәызмаӡам ҭоурыхтә да ҟьақәоуп ҳәа.

Хыхь ишаҳҳәаз еиԥш, Асовет аамҭа иара ахатә «шьац-
ҳәақәа» шамазгьы, амилаҭ маҷқәа зегь реиԥш, ҳара 
аԥсуаагьы иҳанаҭаз абзиарақәа маҷӡамызт. Алшара роуит 
аҵара згәы аҳәоз аҿар, аҿиара иалагеит аԥсуа литература, 
аҟазара, акультура. Ааԥсарак рнымԥшӡо ҳпатриотцәа дуқәа 
имҩаԥыргоз амилаҭ-хақәиҭратә қәԥа рақәа ирылҵшәаны 
иҳауит ҳхатәы радиодырраҭара, ҳтелехәаԥшра. Ҷыдала 
ажурналистцәа ахьазыҟарҵоз ҵа раиурҭак шҳамамызгьы, 
даҽа хырхарҭақәак рыла аҵа ра зҵаз, ажурналистика 
аганахь ала аҟыбаҩ змаз аӡәырҩы рыԥсҭазаара акьыԥхь 
аус иазыркит. Урҭ аиҳараӡаҩык рымҩа ахьхаз агазеҭ 
«Аԥсны ҟаԥшь» аредакциахь акәын. Уахь анеирагьы 
мариамызт, иахыстәын агазеҭ аҟны аусура илахьынҵахарц 
азы аԥышәара ӷәӷәа. Избанзар, ари аредакциа абриаҟара 
адоуҳамчи аҭакԥхықәреи ацын, аус зуаз ауаа хатәрақәа 
ракәзар, ибаҩхатәрадаз дрылаӡуан, иаԥсахаз, хыхь зыӡбахә 
ҳамаз урҭ аԥышәарақәа ирхысыз ракәын аԥхьаҩцәа рыҟны 
зажәеи заҳаҭыри рыгәра газ. Анаҩс, урҭ аԥсҭазаара ирнаҭоз 
рԥышәа, рпрофессионалтә ҟазара ҿырԥшыгахон, иааӡагахон 
ес-еиҵагылоз аҿар рзы.

Хыхь, џьара ишазгәаҳҭахьоу еиԥш, 60–70–80-тәи 
ашықәсқәа рзы уамашәа уаҩы ибартә еиԥш, универси-
тетк иаҩызахаз агазеҭ аредакциа арҿиаҩцәа, аҟазара-
уаа ирааӡарҭахеит, ирыӡрыжәырҭахеит. Ажурналист цәа 
хатәрақәа реиԥш, ари аредакциа аҟны аус зымуз, ажәа сахьарк 
анапаҿы аагаразы тәамҩахәи цәамҩахәи змамыз, аџьабаа 
баны ара идәылымҵыз, шамахамзар, аԥсуа шәҟәыҩҩык, ма 
поетк дыҟамзар ҟалап. Убри азоуп хаҭа-хаҭала урҭ уажә ара 
реиқәыԥхьаӡара ҳзаламго.

Аамҭала, аҩажәатәи ашәышықәса азы ԥыхьатәи ҳзеиԥш 
тәыла ҳәа иԥхьаӡаз СССР ахаан ажәлар зегьы ир ла хьынҵахаз 
арепрессиақәа уҳәару, Аџьынџьтәылатә еиба шьра Дуӡӡа 
уҳәару, зегьы еибгала рыбгаҟарҟы икылсны, аҵыхәтәантәи 
аамҭақәа рзы акадртә, атехникатә, аима даратә зҵаарақәа 
уҳәару, агазеҭ ҭышәынтәаланы, аҽеи ҵыхны уи зызкыз 
ажәлар ламысцқьала рымаҵ аура ишаҿыз ауп Аԥсны 
Аџьынџьтәылатә еибашьра шҵысызгьы.

Аҟәа иаланхоз аԥсуаа рықалақь гәакьа нырмыжьыр 
ада ԥсыхәа шрымамыз еиԥш, аредакциа аусзуҩцәагьы 
рыԥсҭазаара здырҳәалахьаз рырҿиаратә усқәа ны шь-
ҭаҵаны, зҭыжьра иаздырхиахьаз изаамҭанытәиу аномер 
аԥсабара ақәыԥшыха иахьахьымӡаз гәырҩаго, аӡәырҩы 
усҟантәи аамҭазы аӷа ишьапы ахьықәымгылацыз Гәдоуҭа 
ақалақь ахь имцар ада даҽа ҭагылазаашьак ҟамлеит. 
Идыру усуп, аибашьра аан абџьари ахаҵареи реиԥшҵәҟьа 
ихадоу аҭыԥ шааннакылоз аинформациагьы. Мцыс 
иҟаз зегьы еилазҟәаҟәоз аӷа ииашоу ажәеиҭаҳәарала 
дҿаԥҽлатәын, ииааилатәын, абџьар кны аҭабиақәа ир-
ҭатәаз ҳфырхацәа ргәы шьҭызхша ажәабжьқәа рыз-
нагатәын. Арҭқәа ак иаҩшәо дыҟазма ҳԥыза ду Вла ди-
с лав Арӡынба. Аибашьра ишалагаҵәҟьаз, август мза 
анҵәамҭазы уи дидикылеит агазеҭ «Аԥсны» аредактор 
Борис Ҭыжәба, абасгьы иеиҳәеит: «…Гәдоуҭаа рраионтә 
газеҭ атипографиаҿы аԥсышәала ицәажәо ҳгазеҭ заҵә 
«Аԥсны» аҭыжьра еиҿукаароуп иахьанатә. Сара суаз-
ҵааӡом – иулшома, иулымшоума ҳәа. Уи азҵааха аам-
ҭаҵәҟьа ҳаиҭарц игәы иҭаӡам иҳақәлаз ҳаӷа. Ус анакәха, 
ҳарҭ аԥсуаа иҳалымшашагьы ҳалҳаршароуп. Убас ҳа ным-
ныҟәа ҳара ҳзаиааиуам. Арахь азҵаара даҽакала иқә гы-
лаӡам, ишықәгыло – ма ҳаиааироуп, ма ҳаԥсыроуп ҳәа ауп.

Аԥсуаа ҳгазеҭ «Аԥсны» Гәдоуҭа аҭыҵра иалагеит ҳәа 
анраҳалак, ҳаӷацәа амца днаркуеит. Уи иаанаго, зегьы 
раԥхьаӡагьы аԥсуаа ҳаҟоуп, Аԥсны ыҟоуп, акала ҳагәқәа 
камыжьӡакәа иҳақәлаз ақырҭцәа ҳарҿагыланы ҳажәлар 
хәыҷи-дуи аибашьра ҳаҿуп ҳәа ауп. Ус анакәха, ажәлар хадара 
рзызуагьы ҳаҟоуп ҳәа ауп иаанаго…» (Б. Ҭыжәба иҩымҭақәа 
реизга ашәҟәы аҟнытә).

Ас еиԥш, ҳԥыза ду иажәақәа згәы шьҭырхыз, зеи-
ҿкааратә усқәа рыла ахааназ еиҵахарак змауцыз Борис 
Ҭыжәба уаанӡа аус ицызуаз иҩызцәа ицырхырааны лассы 
иҭижьит агазеҭ, аибашьра аамҭазтәи раԥхьатәи аномер. 
Иара убри аҽныҵәҟьа Гәдоуҭа аусура иалагахьаз Аԥсуа 
теледырраҭара иаҳәеит: «Иахьа зегьы ҳзыргәырӷьаз ах ҭыс 
ҟалеит – Гәдоуҭа иҭыҵит, аибашьра ианалагаз аҽ ны Аҟәа 
зҭыжьра аанкылахаз ҳаԥсуа милаҭтә газеҭ «Аԥсны».

Аибашьра ахьынӡацоз урҭ иҭрыжьит хынҩажәижәаба 
номер рҟынӡа.

2021 шықәса октиабр 21 рзы Аԥсны Аминистрцәа Реи-
лазаара ақәҵара аднакылеит. Уи излаҳәо ала, аимадареи, 
амассатә коммуникациақәеи, ацифратә рҿиареи рзы 
Аҳәынҭеилакы иаҭоуп агазеҭқәа «Аԥсны», «Республика 
Абхазия», «Аԥсныпресс», рнапхгарҭатә маҵзурақәеи рма-
зареи зегьы. Иара убри ақәҵара инақәыршәаны еиҿ каахеит 
Ареспубликатә ҳәынҭқарратә усҳәарҭа «Аԥснымедиа».

Абри арыцхә, абри амш аҽны амҵәыжәҩақәа хыр ҟә-
даахеит, аҳәынҭқарратә газеҭ хада ҳәа астатус змаз, хыхь 
ишаҳҳәахьоу еиԥш, даҽа кьыԥхьырҭатә органк еиԥшымыз, 
Аԥсны жәлар рдоуҳатә ҭоурых, рдоуҳатә ԥсҭазаара иасар-
кьаз, илашырбагаз агазеҭ «Аԥсны». Шәышықәса инареиҳа-
ны иаа шьацә хнымслакәа зхатәы мҩа ԥхӡашала ианыз аԥс уаа 
ҳгазеҭ заҵә ихьыԥшха, ирыцҳахәха, ҿыц напхгаҩцәас иаиуз, 
акьыԥхь ашҟа зынӡа ус змамыз ауаа рнапы ианыԥшыло 
иаақәхеит. Шықәсқәак ирылагӡаны зынӡа аркрахьы азҵаара 

ықәгыларгьы уаҩы иџьеишьо иҟаӡам, иахьа уи зҭагылоу 
аамҭа уаназхәыцлак.

«Ҳара акыраамҭа ҳазхәыцуан амассатә информациа 
аҳәынҭқарратә хархәагақәа рҟны афинанстә, анхамҩатә 
еизыҟазаашьақәа рганахьала ишьақәгылаз аҭагылазаашьа 
шеиӷьаҳтәыша, – иҳәеит, ихьыԥшны, инкыдыԥшыла-аакы-
дыԥшыло ҳгазеҭ заҵә ықәзырхаз, Урыстәыла арегионқәак 
рыҟны ирбаз аҿырԥштәқәак зхы иазырхәаз, «Аԥснымедиа» 
аиҿкааҩцәа ируаӡәку, Аԥсны Аиҳабыра Раппарат анапхгаҩы 
ихаҭыԥуаҩ Кристиан Бжьаниа. – Еилаҳкаауан, ҳазхәыцуан 
аҳәынҭқарратә газеҭ хадақәа «Аԥсны», «Республика 
Абхазия» рҭыжьра аз неи шьа қәа рыԥсахра, урҭ иаҳа 
уаҩы иблаҿы иааиуа рыҟаҵара. Амассатә информациа 
аҳәынҭқарратә хархәагақәа зегьы статусла еиԥшуп, аха иара 
убри аамҭазы урҭ рфинанстә ҭагылазаашьа еиԥшӡам…

Даара иуадаҩуп арҿиаратә усқәеи аредакциақәа ма-
териал-техникала реиқәыршәареи реидбалареи. Абри аҟ-
нытә, мҩак ҳазкылсит: ҳазну аамҭазы ҳҳәынҭқарратә ре-
дак циақәа ирымоу-ирыхӡу, рмал-ршьал Ареспубликатә 
ҳәын ҭқарратә усҳәарҭа «Аԥснымедиа» анапаҵаҟаҿы 
реизакра».

Уажәшьҭа хшыҩзышьҭра рзуны ахәшьара рыҭатәуп 
Кристиан Бжьаниа иажәақәа. Зегь раԥхьаӡа иргыланы, 
«Амедиақәа» ахьаԥҵоу Урыстәылатәи арегионқәак ҳәа 
баша иҳамҳәаӡеит. Арегионтә газеҭ астатуси аҳәы нҭ қарратә 
газеҭ астатуси зынӡагьы еиԥшӡам. Иаҳшәырба, адунеи 
ахьынӡанаӡааӡо ҳәынҭқаррак, зхатәы бызшәала ицәажәо, 
даҽакы иацраҳәамкәа, ахатәы мчра аманы иахьҭымҵуа 
ҳәынҭқарратә газеҭ хадак. Кристиан Бжьа ниа иажәақәа 
рыла агазеҭ «Аԥсны» статусла егьырҭ ага зеҭқәа ираҟароуп. 
Уи зынӡаскгьы ус акәӡам. Аԥсуа ҳәынҭқарратә газеҭ заҵә 
зегь иреиҳау астатус амазароуп, зегь раасҭагьы ахылаԥшра 
амазароуп, даҽа газеҭк иадҳәаламкәа ахы иақәиҭзароуп. 
Насгьы агазеҭ ахаҿра аԥсахра, аусура аиӷьтәра убриаҟара 
хьаас ирымазҭгьы, иахьа уажәраанӡа ирԥырхагадаз 
афинанстәи атехникатәи ҳәынҭқарратә цхыраара аҭаразы, 
ахаҿра аиӷьтәразы, иҵегьы еиҳаны ишьҭнахшаз аидара 
аҵаҵаразы зда ԥсыхәа ыҟамыз ахырхарҭақәа арбаны. Абарҭ 
ацәаҳәақәа равтор 5-шықәса Аԥсны аиҳабыра рышәқәа 
ҵсырхаахьан, изныкымкәа шәҟәыла иҩны ишьҭасҵахьан 
аредакциа ацхыраара аҭаразы. Аха рыцҳарас иҟалаз, зегьы-
зегь лҵшәадан.

Кристиан Бжьаниа ишиҳәаз еиԥш, аредакциақәа 
рмал-ршьал азырҳаразы, аҳәынҭқарратә биуџьет аҭа гы-
ла заашьа ауаҩы дазхәыцны имыцхәыз аштатқәа раԥыхра 
ацынхәрас, «Аԥснымедиа» анапхгара ҿыц 15-ҩык рҟынӡа 
аштатқәа рзылхны, уалафахәылагьы ихьысҳамкәа, 
машьына хазынакгьы нарыҵаргыланы, аредакциақәа 
ркабинетқәа инарыҩнатәеит. Абри акәзаарын «Аԥс ны-
медиа» аԥҵара хықәкы хадас иамазгьы ҳәа ауаҩы агәаа-
нагара изнамырҵысыр залшом. Мамзар, урҭ иахьа аҳәы-
нҭқарратә биуџьет иҭырго аԥара абжеиҵара агазеҭ 
«Аԥсны» иазоушьҭызгьы, аредакциа аусзуҩцәа руалфахәы 
ашьҭыхрагьы иацхраауан, ҳаамҭазтәи акомпиутертә 
техникалагьы еиқәыршәахон, агазеҭгьы ԥштәырацәала 
иҩычаны иҭыҵлон. Ҳара агәра ганы ҳаҟоуп ари шаамҭалатәу, 
агазеҭ «Аԥсны» ахьышьҭрахь имхынҳәыр ада ԥсыхәа шыҟам.

 Иахьа хара ҳамхәыцкәа еихаҳго ҳшьаҿақәа – уаҵәы 
Аԥсуа ҭоурых ҳанажьра алшаӡом. Аԥсуаа жәаԥҟас ирымоу 
зегь хазынақәоуп, ихшыҩрҵагақәоуп, аха урҭқәа акы 
ирыламҩашьо иаҳзынрыжьит ауасиаҭ ажәақәа: «Уара ухы 
иазумуа уаӷа иузиуӡом» ҳәа, иҳанаҳәо рацәоуп, хәыцрала 
ҳкәадамхар, доуҳала ҳаԥсыҽымхар. Аԥсыҽра акәын еснагь 
изцыз алахьынҵадарагьы.

…Иарбан жәларқәазаалак ркультура аизҳараҿы акьыԥхьи ашәҟәыҩреи акыр рыҵаркуеит. 
«Аԥсны» агазеҭгьы ауаа рылаԥшҳәаа арҭбаареи, рдунеихәаԥшышьа ашьақәыргылареи, рбызшәа 
аиӷьтәреи иацхраауаз акакәын. Аԥсуа бызшәа аҿиараҿы, ашьҭыҵраҿы «Аԥсны» иалшаз даара 
ирацәоуп. Еиҳагьы еиҳауп уи иалшаран иҟоу…

В.Арӡынба
Аԥсны Аҳәынҭқарра Ахада

26.04.1999

АНЫҲӘАԤХЬЫӠ

Анцәа ду, сызуҳәо, абџьар абжьы 
мгааит, уаҳа еибашьра ҟамлааит.

Ахәыҷқәа, анацәа, абацәа, аиба-
шьра амшала имҵәыуааит, имԥсааит.

Суҳәоит, Анцәа ду, ацқьара аиа-
иааит, ачымазарақәа ықәҵны ицааит. 
Абааԥсрақәа рышә акааит аԥ са ба-
раҟны. Ауаҩытәыҩса амамзаразы, 
арыцҳаразы ихәда хымиааит. Ихы 
млаҟәааит аԥсабараҟынтә.

Анцәа ду, сеиҭазуҳәо, аԥсабара 
иқәу ауаажәлар зегьы гәыла-ԥсыла 
бзиа иеибабо, иеишьцәаны иҟалааит. 
Агы руас, тәыс иҟеибамҵааит аԥ са-
ба раҟны. Ача, аџьықәреиқәа есы-
шы қәса ибзианы иҟалааит. Ашәыр-
қәа рацәаны ирҿалааит. Ахәы ҷқәа 
иахьынӡарҭаху ирфалааит аԥ са ба ра-
ҟынтә ирнаҭо.

Суҳәоит, Анцәа ду, аԥсабара иқәу 
Аԥсуа жәлар иззегьы ҵарала, дыр ра-
ла, мазарала, мычла есқьынагьы иб-
зианы, есқьынагьы агәамч рыманы 
иҟа лааит.

Анцәа ду сеиҭазуыҳәо, аԥ са ба  ра 
иқәу Аԥсуа жәылар из зе гьы ҳа ԥса-

Изхәарҭоузи уаԥсуара, 
  имариаӡам аԥсуара!

Ажәа ҳәара уазҟазаны,
Аусура уацәаашьаны,
Акрынырфо урыцны, 
 ианеибашьуо уыбналозар,
Изхәарҭоузи уаԥсуара, 
  имариаӡам аԥсуара!

Агәы умоуп, ашьа улоуп,
Иуыгу агәамч ушьа иалоуп,
Уахгьы-ҽынгьы уҩы, уаԥхьа,
Ухандеины ухы ныҟәга,
Уыуаажәларгьы урыхәарҭаха,
Убасҟаноуп уанаԥсыуахо, 
  уанаҵамхо аԥсуара!

АԤСУАРА ИАЗКУ

Ауеи ақәлеи, сызкәыхшо, Аԥсуа 
ажәлара. Саҭанашәымҵан, аԥсра 
ҳәа ҳаԥхьа акы ҟоуп иышыжәдыруа.
Ҳамҩасны ҳацоит иышыжәбо. Убри 
азы сазшәыҳәоит иырацәаны.

Ҳабдуцәа ҳаиҳабыцәа ры ҟын-
тәык иаҳзынхаз,

дгьыл Аԥсны ҳаиз га ны ҳа ха қәыи-
ҭраҟны уаҩы дыз ҳа лам цәа жәо ҳа-
уыс қәа ҳақәҿиауа, ҳах гьы ҳа хәар-
ҭаны, ажәларгьы ҳры хәар ҭа ны ҳаԥ-
сы ахьынӡаҭо ацәгьара ҳа цәы хараны, 
гәы  рӷьа рада гәырҩа ҳа мам кәаны ҳа-
гәы ҭынчны иҟалааит.

Анцәа ду сеиҭазуыҳәо, аԥсабара 
иықәу ажәлар зегьы рыԥсынҵры 
дуны, рыԥсы ахьынӡаҭоу гәырӷьара-
да гәы рҩа рымамкәаны, ацәгьара-
қәа рцәы хараны, есқьынаагьы ргәы 
ҭын  ч ны иыҟалааит. Агәи-агәи ры б-
жьа ра амҩа иаша, амҩа ԥышӡа ры б-
жьа лааит. 

ИМАРИАӠАМ АԤСУАРА

Алеишәеи ақьабзеи узымдыруа зар,
Ауеи ақәлеи рҳәоу уымкуазар,
Уаԥсшәа бзианы уыуаҩра иагзар,
Изхәарҭоузи уаԥсуара, 
  имариаӡам аԥсуара!

Ажәлар уанрыгу урыдгыламзар,
Рыԥсы ангәаҟуа урыхәарҭамзар,
Уааи анырҳәо умнеиуазар,

Алаҩшәеи, қьабзи, ҳаԥсыуареи 
ҳаԥш ӡареи,

Аԥша иаҭаны иаҳмырӡааит сеи-
ҭа  зшәыҳәоит,

Ҳанапқәа еибаркны ҳаи цхы раа-
ны,

Ажәҩан ахь иыхаҳгалар ҳаԥ сы-
уара,

Амра иықәаҳҩып амза иықәа-
ҳҩып,

Аиаҵәақәа иырықәаҳҩып иаҳар-
ԥшыӡап ҳаԥсыуара.

Ашьҭахь иааиуо ҳауаажәлара 
амҩа аднырбааит,

Рымҩа иарлашааит ҳалаҩшәеи, 
қьабзеи, ҳаԥсуара, ҳаԥшӡара.

АҾАР ИРЫЗКУ

Анцәа ду, суҳәоит, иырацәаны 
уыс зыӡырҩы,

Уара иуылымшо, иузыҟамҵо 
кры ҟоума,

Иаҳзаауышьҭыз Ашәҟәы убас 
иануп

Уҟала ныуҳәа иуҳәаз ҟалоит
Иубоит сықәра акыр инеит
Ԥышьынеижәеиҩба снарҭысит.
Абыржәы шықәсаеижәа схы ҵуа-

ны сыҷкәынаны сҟауҵар сыҭахуп…

АИБАБАРА

Сазшәыҳәауеит ауеи ақәлеи,
Лассы-лассы ҳаибабалааит.
Уахгьы-ҽынгьы мҩак ҳақәуп
Ианынҵәауа ҳа гьҳаздырам,
Иааз дзынхом иыцаз дзаауам,
Иаҳзымдыро ӷбак ҳақәтәоуп,
Ҳашагауа ҳа гьҳаздырам,
Убри азы сшәыҳәауеит,
Лассы-лассы ҳаибабалап!

Аԥсы зырҳәо ҵыс иаҩызоуп,
Ианыԥыруа ҳа гьыҳаздырам,
Нас ҳашьҭыхны џьара ҳаргоит,
Ҳашырго ҳәа ҳа гьыҳаздырам.
Уахь ҳахьцогьы ҳазеибабоума,
Уи здыруогьы аӡәы дыҟам,
Убри азы сазшәыҳәауеит
Лассы-лассы ҳаибабалааит!

Арахь ҳаибамбар уахь ҳазеибамбар,
Анцәа иыдыруеит убри сацәшәоит,
Ацәгьараҟынгьы абзиараҟынгьы

Сазшәыҳәауеит ауеи ақәлеи,
Лассы-лассы ҳаибабалааит!

*  *  *

Ауеи ақәлеи сызкәыхшоу Аԥсуа 
ажәлара,

Ҳаибамбозышьҭеи кры ҵит Ан-
цәа идыруеит шәыгәыхьаазгеит.

Сара сзымнеит, шәара шәзымааит,
Ԥыҭк сыгәы еиламызт сыхы 

сзеи гәыӷуамызт,
Аха сыгәы иамуит исзымычҳаит, 

амҩа сықәлеит.
Сыҽыздыруо шәызбаразы,
Сызшәыҳәоит, џьара шәымцан, 

шәысзыԥшыз.
Анцәа ду сызиҳәауа, шәымҩа 

сшықәу сыԥсы имгааит,
Ҳанеибабалаак ашьҭахьгьы
Егьаурым сыԥсы игаргьы Анцәа 

идыруеит хьаасы иыҟасҵом

СЫԤСЫ, СЫԤСАДГЬЫЛ
АԤСНЫ

Схы уҭоуп есқьынаагьы уыс хәы-
цуеит

Схы усызҭыхраны сыҟаӡам сара
Сгәы уыҭоп есқьынаагьы уыгәы-

хьаа з гоит,
Саб дуцәа, сашьцәа ртәарҭа,
Сыԥсы, сыԥсадгьыл Аԥсны
Уахынла саныцәо сыԥсы уалоп, 

сыԥ хыӡ уалоп,
Уышьха дуқәа рыҟны сеимдоит,
Аџьма сыхьчоит, сышәарацоит,
Укәарақәа рыҿы аӡыхь сыжәуеит, 

аԥсыӡ ыскыуеит,
Сызкәыхшо, сыԥсы, сыԥсадгьыл 

Аԥсны!
Убнақәа рыҟны ашьха сааӡоит, 

ацха алысхуеит,
Ууыҭрақәа рыҟны ажь ахьыз гы-

ӡоит,
Аҩы ҭасҭәоит, аҩы зжәуеит,
Сгәы сыхьаақәа схашҭуеит,
Сызкәыхшо, сыԥсы, сыԥсадгьыл 

Аԥсны!
Уырхақәа рыҟны сҽы сырыҩуеит,
Уымшын аҟны аӷба сақәтәаны 

сеимдоит,
Амшын сҭаланы сыӡасуеит,
Сызкәыхшо, сыԥсы, сыԥсадгьыл 

Аԥсны,

Аха уара нырцә унхеит ҳара аарцә 
ҳанхеит,

Ҳабжьара Амшын Еиқәаҵәа бжьоп,
Аха иага ухаразаргьы сара уыс-

зааи гәоп,
Есқьынаагьы сгәы уҭоп, сыԥсы 

уалоп сыԥхыӡ уалоп,
Есқьынаагьы угәхьаазгоит,
Сызкәыхшо, сабдуцәа, сашьцәа 

ртәарҭа,
Сыԥсы, сыԥсадгьыл Аԥсны!

*  *  *

Ажәҩан аҟны иԥыруа аҵарақәа 
шәы  рыхәаԥши шаҟа ԥшыӡа иԥы-
руози.

Саргьы мыҵәыжәҩақәак сымазар 
сԥырны Аԥсныҟа сымцоззи.

Жәамш Аҳҷыԥсы снеиуан сыԥ-
сад гьыл сабдуцәа рытәарҭа сышьха 
дуқәа даара ԥышӡа иеимыздон.Нас 
ԥыҭк сыԥсы шьаны сԥырны арха 
сықә лон.Гагрантә салаганы ԥицунда, 
Гәдау ҭа, Афон, Аҟәа, Гәылрыԥшь, 
Дал, Ҵабал, Гәыма зехьынџьара иеи-
мыздон.

Уара баша уыцәажәоит ам ҵәы-
жәҩа уызҭода, шәымҳәан, ира цәа ӡа-
ны сазиыҳәан Анцәа ду, инапы ианы-
сҵеит. Ииҭаххар исыимҭо. Уи илы-
мшо крыҟоума.

*  *  *

Ауеи ақәлеи сызкәыхшо,
Ауеи ақәлеи ҳахәмаруо ҳаччо 

ҳаидтәаланы,
Аҩы ԥыҭкгьы аажәны ҳахьаақәа 

аҳхашҭыр ҳагәы аҳхашҭыр сыҭахәуп 
сара.

Шәытәы ԥышӡак саақәԥырны 
даҽа шәытәы ԥышӡак бызиа иызбар 
сыҭахәуп сара.

Аԥхьа иыцаз ауеи ақәлеи 
изқьынаагьы сылаԥхьа иыгылоуп.

Иыгәыхьааганы изқьынаагьы 
рыӡбахәы сыҳәауеит сара.

Ауеи ақәлеи аныҟам иалысхуазеи 
сара абсабара.

Иызҭахәу иымаз уи абсабара уи 
адәыниа сыҭахым сара.

Анцәа иыдыруеит ҳанбеибабо 
шәари сари.

Уахгьы ҽынгьы ауеи ақәлеи 
шәымҩа саԥшуеит

Пашә иыԥа Аӡынба Кадыр сара.

Пашәиԥа Аӡынба Қадыр, дгылоуп Онур 
Ерџьан (Ҳатуҟәаи), Есаҭ Ахба

ПАШӘИԤА-АӠЫНБА  ҚАДЫР
Аӡынба Қадыр ҭоурыхла 01.04.1930 ашықәсазы диит 

Бырзентәыла, Селаниқ ақалақь ааигәара қыҭак аҟны. 
Иаб Қьаамил ихьӡуп. Иабду Ҭааҳир, уи иаб Ҳаџьы Ҳасан. 
Амҳаџьырра ду аамҭан Аԥснынтәы шәақь ԥынҵала 
иқәырцаз дрылан Ҳасан. Иахьалҵыз Аҳҷыԥсы оуп. 
Ҳасан иҷкәынцәа Ҭааҳири Ҳамиҭи Адунеитәи актәи 
аибашьра ду аамҭаз Чанаққале-Галиԥоли иҭахеит. 
Қадыр иаб Қьаамил уысҟан ақәыԥшра далҵны дҩаӡоны 
дыҟан. Ҭырқәтәыла ахақәиҭра аибашьра аамҭан иҟалаз 
аилаҩынтра далархәны Бырзентәыла ихадырҵәаз 
дрылахәит. Қадыр уаа диит. Быжьба днырҭагылаз Аҭырқә 
Ҳәынҭқарра иранарыжьын Ҭырқәтәылатәи рыдгьыл ахь 
иханҳәит. Рқыҭа Иарыџьа ахьӡын, ԥсышәала Кәарацқьа 
рҳәон. Актәи ашкол Соӷуқсу-Џьгьарда ақыҭан далгит. 
Абжьаратәи ашкол Сҭанпыл инаигӡеит.

10 шықәса Ҭоԥқаԥы Музеи аҿы аус иуит. Нас СЕҚА зыхьӡу ақьаад ҭыжьырҭа азауад ду аофисқәа руак аҟны 32 
шықәса аҳасабеилыргаҩыс аус уны тәанчарахьы диасит.

Аӡынба Қадыр ахаангьы асахьаркыратә шәҟәқәа раԥхьара бзиа ибон. Ҷыдала ажәеинраалақәа. Аԥсшәахь иеиҭеигаз 
ажәеинраалақәа жәаба инареиҳаны иҟоуп. Аԥсшәала иаԥиҵеит. «Имариаӡам Аԥсуара» зыхьӡу, иазымӡырҩыз дыҟам 
уҳәар алшоит.

Қадыр Аӡынба 1992 ашықәсазы Аԥсны ампы ҵа ха лаҩ цәа анақәла иашьцәа аԥсуаа ацхыраара риҭар азы аиҳабыцәа 
рхеилак иҽалаиырхәын уажәыгьы ишьапы дыхагыланы гәыкала дрызныҟоит.

Есаҭ АХБА
Ҭырқәтәылатәи ҳџьынџьуаа 

ркультураҭҵааҩы

1992 шықәса, мшаԥымза 22 рзы СССР Жәлар рартист 
Шәарах Абзагә-иԥа Ԥачалиа иҟаиҵаз аҳәарала Аԥсны 
Аминистрцәа Реилазаара иҭнажьуеит Аусԥҟа №71, Тҟәар-
чалтәи Жәлар ртеатр, Аҳәынҭқарратә театрқәа рраз риад 
ахь ииагазааит. Иахҵазааит «Тҟәарчалтәи аԥсуа Ҳәы н-
ҭқарратә комедиатә театр» ҳәа.

Ҿыц ишьақәгылаз Тҟәарчалтәи аԥсуа Ҳәынҭқарратә 
комедиатә театр директорси сахьаркыратә нап х  га ҩыси 

дҟалоит СССР Жәлар рар тист Шәарах Ԥачалиа.
Атеатр ахықәкы ҿыцқәагьы шьҭна хуеит, аха урҭ 

рынагӡара иахьы мӡеит, 1992 шықәсазы, нан ҳәа мза 14 
рзы Аԥсны Аџьынџьтәылатә еиба шьра иалагоит.

Аԥсны зегьы азы еиԥш, ари аибашьра Тҟәарчалтәи 
атеатр азгьы ирыцҳара духоит.

Еилгеит аибашьра иааирала, аха аибашьра адәы 
аҟынтә изыхнымҳәит атеатр актиорцәа нагақәа хҩык: 
Ген надии Кархалаа, Ҭамаз Ҳаџьымба, Вахтанг Матуа. Арҭ 
актиорцәа фыр хаҵарыла рыԥсадгьыл рхы ақәыр ҵеит.

Атеатр анапхгаҩы, ауаҩ бырг Шәа рах Ԥачалиа, 
аибашьра аамҭа зе гьы аӷа инапаҵаҟа иҟаз ақалақь 
Аҟәа далахан дыҟан, уи агәаҟрақәа зе  гьы шихигазгьы, 
ишааилгазҵәҟьа, атеатр ахь, Тҟәарчалҟа амҩа дықә лоит.

Аха иабаҟаз уаанӡатәи ақалақь Тҟәар чал, иабаҟаз 
атеатр? Ақалақьгьы уи иаланхоз ауаа ԥсы рагьы ршьа 
рылабаны акәын ишы ҟаз.

Шә. Ԥачалиа ихаҭа иши цәы уа да  ҩызгьы, ҿыц акол-
лек тив еиди кы лоит. Агәра диргоит, атеатр азы аам ҭа 
аныуадаҩу шакәу, еиҳагьы аус ану тәу, ианышьҭыхтәу 
ажәлар ргәы. Уи инапхгарала атеатр иқә нар гы лоит аамҭа 
иақә нагахаша, ажәлар ргәы шьҭызхша аспектакльқәа: 
«Август-14 Шә. Ԥачалиа иин сце ни ровкала «Аҭоуба» 
С. Ҷанба иҩы мҭала, «Аҳәынҭқар иҭыԥ мап ацәыс куеит» – 
Алықьса Аргәын иҩы мҭала, «Алоу дгәаауеит» – Шьоҭа 
Ҷка дуа ико медиала. Арҭ аспектакльқәа зегьы, қәҿиа ра 
дула ахәаԥшцәа идырбан Аԥсны аҩныҵҟа.Иара убасгьы 
идырбан, Аԥсны ан ҭыҵ. Адыгатәыла ақалақь Маиҟәаԥ 
1997 шықәсазы.

1998 шықәсазы атеатр ахада Шә. Ԥачалиа режиссиорс-
қәыр гы ла ҩыс дааиԥхьоит Аԥсны Жәлар рар тист Шьалуа 
Гыцба. Шьалуа Гыцба ари атеатр аҿы иусура иарҭбааит 
арепертуар, зха ҭабзиара иҵегьы иҳаракхаз ас пек такль-

қәа рыла: «Ҳауа идагәада» – Шьоҭа Чкадуа ипиесала, «Аҳ 
деи лазгаз ауаҩы» – Саҭбеи Хәыҭ лан ӡиеи Хәыта Џьопуеи 
рпиеса ала, «Анаурқәа» – Дырмит Гәлиа ид ра ма ла уҳәа 
убас егьырҭгьы.

2001 шықәсазы иԥсҭазаара дал ҵуеит атеатр 
ашьаҭаркҩы, СССР Жәлар рартист Шәарах Ԥачалиа. Аха 
зԥашә ӷәӷәаны иаиркыз атеатр аизҳа-зыӷьара иацнаҵоит.

Дук мырҵыкәа, Тҟәарчалтәи атеатр, Шә. Ԥачалиа 
ихьӡ ахырҵоит.

Шә. Ԥачалиа ихьӡ зху Тҟәарчалтәи аԥсуа ҳәынҭқар-
ратә комедиатә театр аҿы Шь. Гыцба инапхгарала 
иқәдыргылоит даҽа х-спектакльк: «Ам цҳәаҩ даҭахуп» 
Дмитрии Псафас ипие сала, «Ишьамхнышгылаз ауа ҩы» – 
Алықьса Аргәын исатиратә пие  са ла, «Хырԥашьа змам» 
– Вла ди мир Басариа ипиесала. Арҭ аспектакльқәа рҿы 
игәы лыршәаз ахаҿсахьақәа аԥырҵоит атеатр актиорцәа.

2006 шықәсазы Шьалуа Гыцба ицхыраарала Аԥсны 
еицырдыруа аҟазараҭҵааҩы Алықьса Аргәын иҭи жьуеит 
«Шә. Ԥачалиа ихьӡ зху Тҟәар чалтәи аԥсуа Ҳәынҭқарратә 
ко ме диатә театр» зыхьӡу атеатр аҭоу рых иазку ашәҟәы. 
Иара убриалагьы, Шьалуа Гыцба Тҟәарчалтәи атеатр аҿы 
иусура хиркәшоит.

2007 ш. атеатр напхгара азиуа дала геит атеатр 
актиор нага, Аԥсны зҽа ԥсазтәыз акультура аусзуҩы Шьа-
луа Ҵәыџьба. Аха дук мырҵыкәа игәамбзиара иахҟьаны 
атеатр анап хгара аанижьуеит.

2008 ш. аколлектив ргәаԥхарала директорс дҟалоит 
атеатр актиор Заур Қьышьмариа. Иара убри ашы  қәсазы 
атеатр адиректор З. Қьышьмариа дааиԥхьоит ас пек такль 
ақәыргыларазы С. Ҷанба ихьӡ зху Аҟәатәи адраматә театр 
аре жис сиор Алхас Шамба.

А. Шамба Тҟәарчалтәи атеатр аҿы ахәаԥшцәа 
қәыԥшцәа рзы иқәи ргы леит алакә-спектакль «Акәыкә-
баақәа рыхҭыс» – В. Зимин ипие сала. Уи ахәаԥшцәа 
хәыҷқәа рзы ҳамҭа дук иаҩызахоит.

2009 ш. атеатр иҟанаҵаз аҳәара ла, Аԥсны Акультура 
аминистрра атеатр асахьаркыратә напхгаҩыси ре жис сио-
рси даарышьҭуеит Аԥсны зҽаԥсазтәыз артист С. Сангәлиа.

Адамыр ГӘЫНБА

ТҞӘАРЧАЛТӘИ АТЕАТР 
ҲӘЫНҬҚАРРАТӘХЕИЖЬҬЕИ 30 ШЫҚӘСА ҴИТ

Аспектакль ҿыцқәа рыла иха ҭәаауа иалагеит атеатр 
арепертуар. 

2017 шықәсазы, атеатр ақәы ргыларатә знеишьақәа 
еиуеи ԥшы мрала рырбеиаразы атеатр даа наԥхьоит 
аҩбатәи арежиссиор-ақәы ргы лаҩ, Аԥсны зҽаԥсазтәыз 
артист Роман Сабуа.

Иахьа Шә. А. Ԥачалиа ихьӡ зху Тҟәарчалтәи аԥсуа 
ҳәын ҭқар ратә комедиатә театр, уадаҩ ра қәак амазаргьы, 
ахәаԥшцәа ар гәы рӷьа ратәы аус ауеит. Атеатр арепертуар 
аҿы иҟоуп жәеи за спектакль. Урҭ рахьынтә Сырбеи 
Сангәлиа иқәиргылаз аспектакльқәа: «Сара сроль» – 
Шьалодиа Аџьынџьал иҩымҭала,  «Ауаҩи аџьныши» – 
Роман Сабуа иҩымҭала, «Аџьынџь» – Рушьни Џьопуа 
иҩымҭала, «Асабша ашьыбжьышьҭахь» – Мар Баиџьиев 
иҩы мҭала, «Аилага» – Валери Кас лан ӡиа иҩымҭала,  
«Мазлоу зегьы злоу» – Шәарах Ԥачалиа иҩымҭала.

 Роман Сабуа иқәиргылаз аспектакльқәа: «Иӷьычуа 
зегьы рҳәыҩ цәам» – Дарио Фо иҩымҭала, «Ахьы Жәабран 
иџьашьахә» – Роман Сабуа иҩымҭала, «Алахшақәа» – 
Михаил Булгаков иҩымҭала, «Ҳауа иақәтәада аҽада» – 
Роман Сабуа иҩымҭала, «Саҳра шьҭа шәара ишәымаз» – 
Роман Сабуа иҩымҭала.

Арҭ аспектакльқәа рыбжакы ахәаԥшцәа қәыԥшцәа 
ирызкуп.

Атеатр аҿы қәҿиара дула аус руеит Аԥсны зҽа ԥсаз-
тәыз артистцәа: Нали Бигәааԥҳа, Заур Қьышьмариа, 
Иура Минџьиа, Нури Аџьынџьал. Актиорцәа нагақәа: 
Ма нана Гындиаԥҳа, Снежана Ҷолокәуаԥҳа, Вахтанг Ҭо-
дуа, Оҭар Адлеиба, абаҩ хатәра бзиа змоу актиорцәа ҿа-
рацәа: Есма Џьынџьалԥҳа, Кама Иашьыл ԥҳа, Ҳа џьа раҭ 
Агрба, Ахра Кәарҷиа.

Аԥсуаа рҟны ажьира иаҵанакуа рацәаӡоуп, уи 
нцәахәыс дрыԥхьаӡоит Шьа шәы. Убасгьы 
Нарҭтәи аепос аҟны даарԥшуп Аинар жьи. 

Ари иҳа наҳәоит аԥсуаа ахаангьы ажьи ра, анапҟазара 
шыртәышьҭраз. Ха да ратәла ҳҽазаҳшәоит аԥсуаа ржьи -
ратә напҟазара аҭоурыхи аҿиареи, иахьатәи аҭа гы ла заа-
шьеи аилкаара. 

Ажьира аԥсуаа рзы баша ҟазарҭа мацараны иҟаӡам, 
уи анцәахәы Шьашәы иахьиашьапкуа, иахьныҳәо иԥшьоу 
ҭыԥуп. Убри инаҷыданы агәара анҭыҵ абаҳчаҿы аҵла 
дуқәа рыҵаҟа аҭыԥ азылырхуан. Убасгьы аԥсынгьыри, 
ажьаҳәа, арыҭәа, иԥшьоу маҭәарқәаны иԥхьаӡоуп, урҭ 
х-напы ҳәа ирышьҭоуп, имырӡкәа, абиԥарацыԥхьаӡа 
еимырдон. Ахыбра злырхуаз амҿгьы ҷыдала иазнеиуан, 
ахьацаҵла иатәу маҭәахәқәак ала зар акәын, избанзар, 
уи адыд-ма цәыс асӡом ҳәа ирыԥхьаӡон аԥсуаа. Аихалых 
Аԥсны ицәырҵит аабатәи ашәышықәса ҳера ҟалаанӡа. 
Уи атәы шьақәдырӷәӷәоит Аҷан да  ратәи, Ҟәланырхәатәи, 
Ешы ра  тәи археологиатә ԥшаарақәа. Абыжь ба тәи аф ба-
тәи ашәышықәсақәа ҳера ҟалаанӡа Аԥсны хықәкыла аиха 
аџыр алхшьа шьҭыркааит, иагьырӡрыжәуа иалагеит, убри 
ина ҷыданы, аиха аасҭа иԥшқаз аџьаз аамҭа наскьеит.

Амаден

Ааигәа Аԥсны аҭоурыхтә хҭыс ҟалеит. Ажьицәеи 
абџьарҟаҵаҩцәеи рхеидкыла «Х-напы» ахаҭарнакцәеи 
Мгәыӡырхәатәи Амилаҭтә етногәарԥ «Аԥсны» аусзуҩцәеи 
хықәкыс ишь ҭырхит амаден еиуеиԥшым аетап қәа 
ирхыжьны аџьуҳар алхра. Уи анагӡаразы гәыԥҩык ауаа 
Бзыԥ тәи ашьхеибаркыра иаҵа накуа Быр ӡы шьхаҟа амҩа 
иқәлеит. Аас реи ацәҳәыреи реиԥшьырҭаҿ, аиҩ хаа маҷ-
қәа рыбжьара аихатәы ма ден ахьамоу акәны иҟоижьҭеи 
акраа ҵуеит. Уахь анеиразы аам ҭа рацәеи алшареи 
аҭахуп. Аекс пе ди циа аԥхьатәи амш хыркәшахеит ашь-
ха қыҭа Ԥсҳәынӡа анаӡара. Адыр ҩаҽны, хықәкык еид-
на кы лаз ауаа рҽеибырҭеит амаден ахьа ма ҵә ҟьоу аҭыԥ 
ахь рхы дырхарц. Иагьы  наӡеит амаден амоуп ҳәа гәҩа рас 

иахьрымаз аҭыԥ аҟынӡа. Аҭоу  рых ахыҵхырҭа аҟынӡа ина-
ӡеит аекспедициа алахәылацәа. Ашәы шықә сақәа ҵуеит 
араантәи амаден ганы, ажәытәын аԥсуаа ишыҟарҵоз 
еиԥш, аиха рҭәаны рхы иадырхәо иҟа мижьҭеи.

Аихамца 

Ҳазҭоу ашықәс, цәыббрамза ан ҵәамҭазы, Мгәыӡырхәа 
ақыҭа Ает ногәарԥ «Аԥсны» имҩаԥысит ажьиҩ цәеи 
абџьарҟаҵаҩцәеи зла хәыз Жәларбжьаратәи афес ти валь 
«Аихамца». Абраҟа еил каа хеит Барӡышьхантәи иаагаз 
ама ден алҵшәагьы. Афестиваль аным ҩа ԥы суаз аамҭазы 
амаден аҽыҭ қәа Мос ква тәи алабораториахь ишь ҭын, аха -
ҭабзиара агәаҭаразы, уи алҵ шәа   қәа удыргәырӷьаратәы 
иҟоуп. Ас  пециалистцәа ишазгәарҭаз ала, ԥшьы нҩажәа 
процент рҟынӡа аиха маҭәа шьарқәа алоуп Барӡышьхатәи 
ама ден. Амаден еиуеиԥшым аетапқәа ир хысроуп, раԥхьа 
иара рҷыҷуеит. Анаҩс ирҭәаны аихаӡа алырхуеит, уи 
ашьҭахь арҭәага аҟны ашыра ҳаракы ахархәарала аџьуҳар 
алырхуеит. Абарҭ қәа зегьы ажәытәан аԥсуаа ишы-
ҟарҵаҵәҟьоз инақәыршәаны. Уб ри азы аӷа еибиҭеит 
асахьаҭыхҩы, аҟа за Баҭал Џьапуа. Аӷа ахәышҭаара иаҭә-
ҳәарц амаа улаха- ҩахалароуп, нас гьы амаден арҭәаразы 
аамҭа ра цәеи арацәа маҷымкәани, ашыра ҳа рак ӡеи аҭа-

хуп, аха аҟазацәа ирыл шеит аҭоурых ахьышьҭрахь ар-
хын  ҳәра, амаден аихаӡа алырхит. Аԥс ны ажьиҩцәеи 
абџьарҟаҵаҩцәеи Рхеи дкы ла «Х-напы» ахантәаҩы Ҭемыр 
Ӡи  ӡариа иажәақәа рыла, Аурыс–Кав каз еибашьра аахы-
сижь ҭеи аԥс уаа амаден рҭәаны аихаӡа алхны, нас абџьар 
ҟарҵо аҭагылазаашьа ыҟа ӡамызт-иахьа убри ҟалеит. 
Афес ти валь иалагӡаны ажьицәа зыхьӡаз ӡы рыр гар акәын, 
убри аҟынтәи, Мгәы ӡырхәа ақыҭа иқәыҩуан аԥсын гьерии 
ажьаҳәеи рышьҭыбжь, уи иацааиуеит аԥсуаа жәытәнатә 
ины ҟәы р гоз аҟазара хкы аиҭаҿиара иша ҿу агәрагара. 
Уи шьақәзырӷәӷәо даҽа фак  туп, жәиԥшь шықәса зхыҵуа 
Аацы тәи ажьи қәыԥш Шамиль Апба араҟа иааирԥшыз 
иҟазара. Иара ды ш қәыԥшӡоу ишьақәгылахьоу жьи ҩ ны 
ихәаԥшуеит аилазаара аҟны иҟоу ахацәа. 

Ҭемыр Ӡиӡариа иажәақәа рыла ажьира ҳара ҳшьа 
иалоуп, иахьа аҿар напы адыркит ари аус, амца иана хәа -
ԥшлак, аԥсынгьыри абжьы анраҳалак, ихәы ҵаҵәаху ргәа-
ҳәара, рҟазара цәыр на гоит. Анаҩс ижьиҩ цәа бзиа қәаны, 
рнап кым ҭақәа урыднаԥхьаларатәы рхы аады р ԥшуеит 
иҳәеит иара. Убас гьы арԥарацәа еид гыланы, ахьыӡқәа 
ры ҭа ны ажьирҭақәа аадыртуеит. Ажьи рҭа «Абраскьыл» 
аха ҭар нак Да ҭо Гьезердаа Аԥсны аҳа зал хратә еила кы 
аҟны аус иуеит, аха ажьира ада уажә шьҭа сыԥсҭазаара 
бжам ҽамхоит иҳәеит. Убри аҟынтә, аусура ашьҭахь 
сжьи лароуп, ак ҟасҵалароуп ҳәа аз гәеиҭоит иара. Ари 
афестиваль аҳәаа қәа ирҭагӡаны Даҭо илшеит аԥсуа ҳәы-
зба, аҭреи иареи рыҟаҵара, анаҩс ацәыргақәҵахь анагара. 

Аҭоурыхтә хҭыс иалахәын уҳәар ауеит афестиваль 
цонаҵы иаҭаа уаз зегьы. Избан акәзар, араҟа лаб ҿа ба 
иубоит ажәытәын аԥсуаа ржьир ҭа иагәыцә хаданы иҟаз 
аӷа, уи ахә ҭа қәа гьы. Убасгьы, зегьы лабҿаба ир бар ҭан 
аҳәызбақәа, аҟамақәа, аса қәа уҳәа реиҵыхра, реиҿыбаара, 
рыӡ рыжәра шымҩаԥысуаз. Ажьицәа рны ҳәа иалахәыз 
зықәрахь инеихьоу Хәаԥ ақыҭа анхаҩы Роланд Занҭариа 
есыҽ ны даҭаауан ари афестиваль. Ари, аусмҩаԥгатә 
ҳмилаҭтә куль ту ра ашьаҭа арӷәӷәаразы, ҳҵасқәа реи-
ҭарҿиаразы зеиӷьаҭам шьа ҿа ны иԥхьаӡоит. Афестиваль 
ахыр кә шам ҭаз, уи иалахәыз рнапкымҭақәа цәы рыр геит, 
араҟа ахәаԥшыҩцәа рҟын тәи ахшыҩзышьҭра змоу, насгьы 
аз ҵаарақәа рацәаны изыдҳәалоу ама  ден алҵ шәа қәа роуп, 
уи раԥхьа ха  ҳәын уҳәар ауеит, ашыра ҳарак аҟ ны ԥсуаҵас 
иандырҭәа аихаӡа ал ҵит. Абасала, ари аусмҩаԥгатә ахы қә-
кы нанагӡеит. Акы, еиуеиԥшым атәы  лақәеи ақалақьқәеи 
рҟынтәи ажьи  цәа еизнагеит, ҩба аԥсуаа аиха ар ҭәареи уи 
ҟазарыла аус аду лареи иб зиа ӡаны ишрылшоз даҽа знык-
гьы ашәы шықәсақәа рнаҩс ишьа қәы рӷә ӷәоуп.

Адгәыр ГӘЫНБА 

АԤСУА ЖЬИҨЦӘА АМАДЕН ДЫРҬӘЕИТ

Фатима АГУХАВА, 
руководитель прессслужбы 
Абхазского государственного 
молодежного театра

КУЛ ЬТУ РА Б Е З Г РА Н И Ц

Абхазский Государственный Молодеж-
ный Театр принял участие во ll Между-
народном Фестивале Национальных 

театров в городе Махачкала, который проходил 
с 28 сентября по 5 октября 2021 года. 

Организаторами фестиваля – Министерство 
культуры Дагестана, Союз театральных деяте-
лей Дагестана и Государственный республикан-
ский русский драматический театр им. М. Горь-
кого (Махачкала). Основной целью проведения 
фестиваля является развитие и популяризация 
театрального искусства, а также привлечение 
внимания зрительской аудитории к националь-
ным языкам. Кроме того, среди задач органи-
заторов – поддержка и развитие творческого 
потенциала театральных коллективов, обеспе-
чение возможностей обмена опытом между 
коллективами внутри региона, страны и мира 
в целом, укрепление контактов между предста-
вителями театральных профессий. 

На открытии фестиваля участников привет-
ствовала заместитель министра культуры Да-
гестана Медина Джаватханова. Она отметила, 

что фестиваль будет способствовать развитию 
национальных театральных школ, сохранению 
языков, пропаганде национальной драматур-
гии, укреплению взаимопонимания и друже-
ственных культурных связей между народами. 
Председатель жюри фестиваля Елена Покор-
ская также поздравила всех с началом фести-
валя и сказала, что Дагестан ждет насыщенная, 
яркая неделя. «Если вы посмотрите на афишу, 
там не только очень редкие интересные совре-
менные пьесы, но и почти вся мировая класси-
ка. Мне хочется верить, что итоги фестиваля бу-
дут таковы, что в следующие годы его статус и 
территория охвата расширятся на весь мир», – 
пожелала критик. К этим словам присоединил-
ся директор Русского театра Тимур Магомедов. 
Он добавил, что каждая постановка имела резо-
нанс на своей родине и не зря попала в афишу 
фестиваля. 

В жюри фестиваля вошли театральный кри-
тик, старший эксперт центра социокультур-
ных экспертиз, кандидат искусствоведения 
Елена Покорская, заслуженный артист России, 
лауреат Госпремии России, заместитель худо-
жественного руководителя Малого театра Ва-
лерий Подгородинский, заслуженный деятель 
искусств России, главный режиссер Русского 
театра Скандарбек Тулпаров и заслуженный ра-

ботник культуры Дагестана Изумруд Алиева.
В фестивале приняли участие 15 националь-

ных театров, представившие свои спектакли на 
трех фестивальных площадках.

Открывать фестиваль на сцене Дагестанско-
го государственного Русского Драматического 
Театра им М. Горького выпала честь Абхазско-
му государственному молодежному театру. 
В процессе отборочного этапа организаторы 
фестиваля отобрали для участия премьерный 
спектакль Молодежного театра по пьесе Арту-
ра Лорентса «Вестсайдская история» (перевод 
нар.арт.РА Софы Агумаа). Премьера этого спек-
такля под названием «После захода солнца» с 
успехом состоялась в Сухуме в июле 2020 года. 
Режиссер-постановщик спектакля – засл. арт. 
РА Эсма Джениа; художник-постановщик – Гар-
ри Дочия; хореографы – Вероника Полуэкто-
ва-Апсава, Диана Апсава. Главные роли испол-
няют молодые актеры, выпускники 2020 года 
факультета «Искусство» в Абхазском государ-
ственном университете. Спектакль получил 
очень теплый эмоциональный прием у махач-
калинской публики. 

5 октября члены жюри II Международно-
го фестиваля национальных театров подвели 
итоги, огласив их во время пресс-конферен-
ции с участием организаторов и директоров 
учреждений-участников. Молодежному театру 
экспертным советом фестиваля была присуж-
дена победа в номинации «За создание яркой 
сценической атмосферы»! Торжественное на-
граждение победителей прошло на основной 
площадке фестиваля на сцене Русского театра 
Махачкалы. Участников поздравила министр 
культуры Республики Дагестан Зарема Бутаева!

Ирена АХԤҲА

ҨЫМҬАК АХЦӘАЖӘАРА
(Ахԥҳа Д. лстатиа  

«Аԥсуа иашҭа акульт» иазкны)

Нахьнатәгьы аԥсуа иашҭеи игәареи 
даара аҭоурых ду змоу акәны иԥ-
хьа ӡоуп, ус ишыҟоу агәра ҳна р-

гоит абызшәеи, археологиеи, афольклори, аетнологиеи рма те-
риалқәа. Аԥсуа фольклор ишаҳәо ала, Нарҭаа ирызкыу аҳәа мҭа-
қәа рҿы иҟоуп урҭ рышҭа ду аӡбахә ахьаҳәауа. Иара уи адагьы, 
афольклор аҿы иаҳԥылоит Ажәеиԥшьаа иҩни иашҭа ԥшӡеи 
ирызкыу ажәабжьқәа. Аԥсуаа зегьы ирымоуп ашҭа ԥшӡа қәа, урҭ 
анхара ҿыц ианалаго иалырхуеит аҩны аҭыԥи ашҭеи.

Џьоукы агәарԥ ҳәа иашьҭоуп, егьырҭ ашҭа, ма амӡырха 
рҳәоит. 

Аԥсуа игәара, иашҭа аҭоурых аӡбахә изныкымкәа ирҳәахьан 
аҵарауаа, аха ишахәҭоу аҭҵаара иахьа уажәраанӡа иамаӡам. 
Иҳамоу аматериалқәа рыла раԥхьаӡа уи иалацәажәаз дреиуоуп 
Арканджело Ламберти, уи нахыс О. Даппер, Барон Аш, Н. Миллер, 
Шиллинг, А. Фадеев, И. Аџьынџьал, Чурсин, Ш. Инал-иԥа, Л. Акаба 
уҳәа убас егьырҭгьы. Иаӡәымкәа аныҟәаҩцәеи аҵарауааи 
иазгәарҭахьан шаҟа иԥшӡаз аԥсуа игәара (иашҭа). Убас 
Зианида Рихтер 1923 шықәсазы уамашәа ибаны аԥсуа иашҭеи 
игәареи дахцәажәеит. «...Ашҭа даараӡа уамашәа иааубаратәы 
ицқьан, агәҭаҿы игылаз аҭәаҵла иаман аҽхырԥарҭа…». Убас 
Ҭырқәтәылантәи Аԥсны иааз Мысҭафа Быҭәба абас еиԥш 
дахцәажәеит аԥсуаа ргәара-рашҭа. «Абра Аԥсны аҩнқәа абнаҿы 
игылоуп, урҭ акны еихагылоу авилла ԥшӡақәа иреиԥшуп. 
Абарҭ аҩнқәа амҩа иаҳа иазааигәаз руак аԥшәма ҳаниба сыҩны 
шәавсны шәцар шызымуа иҳәан, аҩныҟа ааԥхьара ҳаиҭеит. 
Сара даара уамашәа избеит шаҟа иԥшӡаны иҟаз уи игәарԥ, 
ицырцыруа, абыц ықәыршәымкәа ииаҵәҟаҟараӡа аҳаскьын 
унылагыло иахьыҟаз агәара ҳанҭалеит, аԥшәмацәагьы даара 
иҳаигәырӷьаны иаҳԥылеит».

Аԥсуаа абра имҩаԥыргон аритуал иадҳәалоу аныҳәарақәа, 
урҭ рхыԥхьаӡара рацәоуп, адәныҟәа ҳәа хазы ауаа ирызкуи нас 
арахә рзи, аӡатә аныҳәара, адгьыл аныҳәара уҳәа убас егьыр ҭ-
гьы. Убри адагьы абзиа ацәгьа зегьы ахьымҩаԥыргоз агәарԥ 
аҿы акәын, хәҭа-хәҭала ишаны иҟан иахьыҟаҵатәыз аҭыԥқәа. 

Абри аҩыза астатиа санаԥхьа, уаанӡа исзымдырқәоз еилы-
скааз рацәахеит, даара исгәаԥхеит, иагьысҭаххеит инарҭбааны 
ахцәажәара. 

НЕСКОЛЬКО СЛОВ ОБ ОДНОЙ СТАТЬЕ
(Несколько слов о статье Ахба Д. В. «Культ двора у абхазов»)

Культ абхазского двора таит в себе лучшие традиции 
и ценности народа. 

Как свидетельства давности появления двора у 
абхазов приводится языковой, фольклорный, археологический 
и этнографический материал. 

В фольклорных материалах достаточно часто встречается 
упоминание двора. Так, в Нартских сказаниях есть упоминание 
двора, как просторного, цветущего и благоухающего с огром-
ным Нартовским домом внутри двора. Еще один пример при-
веден из записей И. Адзинба 1929 г. об охотнике и Ажәеиԥшьаа 
(божество охоты). Охотник понял, что это чудесное явление и 
последовал за туром по опасной крутизне. Через некоторое вре-
мя он вошел вслед за туром в пещеру и в глубине её он увидел 
красивый двор. Это было жилище Ажәеиԥшьаа. 

В абхазском языке существует несколько вариантов назва-
ния двора – аггәарԥ, ашҭа, амӡырха. При желании отметить хо-
рошего хозяина усадьбы и его двора говорили «Иашҭеи игәареи 
ԥшӡоуп», что у этого хозяина прекрасная усадьба и двор.

В традиционной культуре абхазов двор отражает все ха-
рактерные особенности культурной, духовной и хозяйственной 
жизни народа. С ним связывают многие представления являю-
щиеся ценным этнографическим материалом.

При выборе места для устройства усадьбы абхазы уделя-
ли особое внимание тому, чтобы место было сухое, и близко к 
источнику. Основной задачей при устройстве усадьбы был так-
же выбор счастливого места, на которое указывали особые при-
меты.

Нельзя сказать, что абхазский двор обойден вниманием ис-
следователей.

Эта тема вызывала интерес у Арканджело Ламберти, О. Дап-
пер, Барон Аш, Фр. Дюбуа, Н. Миллер, Шиллинг, А. Фадеев, И. Ад-
жинджал, Чурсин, Ш. Инал-ипа, Л. Х. Акаба и др. Многие ученые 
восхваляли необычную красоту абхазского двора. Побывавшая 
в Абхазии в 1923 г. Зинаида Рихтер пишет: «Безукоризненно чи-
стый двор с традиционной липой посередине, к которой гость 
привязывает верховую лошадь. «Домик под дранью, с балконом 
на сваях».

В июле – августе 1920 г. в Абхазию приезжал из Турции наш 
соотечественник Мустафа Бутба, который дал красочное описа-
ние абхазского двора: «Здесь (в Абхазии) села расположены в 
лесу, дома в них напоминают одноэтажные виллы. Хозяин одно-

го из домов, расположенных у дороги, встретил нас со словами: 
«Так поздно мы не позволим пройти мимо нас, оставайтесь на 
ночь у меня». Чистый, зеленый двор, ухоженный сад – мы въе-
хали в аккуратно прибранный зеленый двор, где нас радужно 
встретили. 

В абхазском быту двор являлся пространством, в пределах 
которого совершаются многочисленные обрядово – ритуаль-
ные действия. Они все строго регламентированы, что в свою 
очередь вызывало и строгое определение движения процессии 
и разделения двора на участки, согласно правилам проведения 
ритуала (свадьбы, похороны).

На территории двора существовали сакральные (по абх. чи-
стые) участки, на которых проводились самостоятельные куль-
тово-религиозные действия, такие как моление «адәныҟәа», 
моление «царице земли» и некоторые другие. 

Итак, ознакомившись с данной статьей, я открыла для себя 
много полезной информации, что и побудило меня сделать её 
подробный анализ. 

A FEW WORDS ABOUT THE ARTICLE

The cult of the Abkhazian court conceals linguistic, folklore, 
archeological and ethnographic materials is given as 
evidence of the prescription of the appearances of the 

court among the Abkhazians.
In folklore materials, the mention of the courtyard is quite 

common. Therefore, in the Nart legends there is mention of the 
courtyards spacious, blooming and fragrant with a huge Nart house 
inside the courtyard. Another example is given from the records of I. 
Ardzinba in 1929, about a bunter and Azhveipshaa (deity of hunting). 
The hunter realized that this was a miraculous phenomenon and 
followed a tour of dangerous steepness. After a while, he followed 
the tour into cave. In the depths of it, he saw a beautiful courtyard. It 
was dwelling of Azhveipsh.

In the Abkhazian language, there are several variants of the 
name of the courtyard-агәарԥ, ашҭа, амӡырха. If you want to note 
the good owner of the estate and his yard, they said: «иашҭеи 

игәареи ԥшӡоуп», that this owner has a beautiful estate and yard.
In the traditional culture of the Abkhazian, the courtyard reflects 

all the characteristic feature of the cultural, spiritual and economic 
life of the people. Many representations are associated with it, which 
are valuable ethnographic materials.

When choosing a place for the device of the estate, the 
Abkhazians paid special attention to the fact that the place was dry 
and close to the source. 

The main task in the arrangement of the estate was also the 
choice of a happy place, which was indicated special signs.

It cannot say that researchers ignored the Abkhazian court. This 
topic was of interest to Archangel Lamberti, O. Dapper, Fr. Dubais, N. 
Miller, Schilling, A. V. Fadeev, Chersin, Sh. D.Inal-ipa, L. Kh. Akaba and 
others. Many scientists praised the unusual beauty of the Abkjazian 
court. 

Zinaida Richter who visited Abkhazia in 1923 writes: «An 
impeccable clean yard with a traditional lime tree in the middle, to 
which the guest ties a ridding horse». House under the single with a 
balcony on stilts. 

In July-August 1920, our compatriot Mustafa Butba came 
to Abkhazia from Turkey; he gave a colorful description of the 
Abkhazian court: «Here (in Abkhazia) the villages are located in the 
forest. The houses in them resemble one-story villas. 

The owner of one of the houses located by the road met us with 
the words: «we won’t let you pass us so late, stay with me for the 
night».

Clean green courtyard, well-groomed garden-we drove into a 
tidied green courtyard, where we warmly welcomed.

In Abkhazian life, the yard is a space within which numerous 
ritual and ritual action are performed.

They are still strictly regulated, which caused a strict definition 
of the movement of the procession and the division on the courtyard 
into section, according to the rules or the ritual (weddings, rituals).

On the territory of the courtyard there were sacral (according to 
Abkh. «pure») plots, where independent cult and religious activities 
were carried out, such as prayer «адәныҟәа», prayer to the queen of 
the earth and some others.

Therefore, having read this article, I discovered a lot of useful 
information, which prompted me to make a detailed analysis of it.



  

А Ԥ С УА  РА Д И О  И А Х Ы Ҵ И Т  9 0  Ш Ы Қ Ә С А

ИЦӘАЖӘОИТ АҞӘА!
Мшаԥымза 30, 1932 

шықәсазы раԥхьатәи 
аԥ суа диктор Сандро 
Сан гәлиа аԥсышәала 

ибжьы аагеит – «Ицәажәоит Аҟәа» ҳәа. Абарҭ 
ажәақәа рыла ихацыркын Аԥсуа милаҭтә радио 
аҭоу рых. Ажәлар рдоуҳатә культуреи, рыхдыр-
реи анырра рыҭараҟны арадио иамоу алшарақәа 
бзианы еилызкаауаз Нестор Лакоба 1933 шықә-
сазы ақәҵара ҭижьит зымчхара дуу арадиостан-

циа Аԥсны аргыларазы. Арадио акәым 
аԥсышәала ауаа цәажәар аныҟамлоз 
аамҭазы, Қырҭтәыла анапхгара арадио 
аӷьацара иабахаҵгылахуаз. Аџьынџь 
тәылатә еибашьра ду ианалага, еиҳа 
радиола ауаа аинформациа рызнагара 
анаҭахыз аамҭазы Қарҭынтәи ашәҟәы 
ааит Аԥсны арадио аркразы. Анаҩс 
жәохә шықәса инареиҳаны Арадио аԥ-
сышәала ицәажәомызт. Хынҩажәижәа-

батәи ашықәсқәа рзы Аԥсуа радио даҽа рҿиаратә мҩа ҿыцк ианы-
леит. Аинформациа инаҷыдангьы аполитикатә, алитературатә, 
амузыкатә, акультуратә зҵаарақәа шьҭызхуаз арадиоциклқәа 
аԥшьган. Аԥсуа радио аҭоурых аҟны иалкааны иазгәаҭатәуп уи 
ароль Аԥсны Аџьынџьтәылатә еибашьра аан, аӷа иишаз Аԥсны 
ахәҭақәа рзы еимаздо цҳаны иҟалеит. 

Иахьа аԥсуа радио аҟны 
аус руеит ҩа жәа ҩык ина реи-
ҳаны зус ҭак ԥхықә рала иаз-
неиуа ауаа. Гәҭакыс иҟоуп 
ажәа бжьқәа рформат аԥ са-
хра, иахьатәи аамҭа иақәшәо еиҳа азыӡырыҩцәа игә ны ркыло ҳәа иԥ-
хьаӡоу икьаҿу, игәылыршәоу ажәабжьқәа рахь аиасра. Аԥсуа радио 
аҟны ада уаҳа џьаргьы иумаҳауа жәлар рашәақәа, рҵа ки рҭоурыхи 
ах ҳәаа ры-
ҭа ны аефир 
ахь ицоит. 

Уи алагьы иаҳ ҭахуп, аҿар жәлар ркультуреи рҟа за-
реи рахь рхьарԥшра.

  Адгәыр ГӘЫНБА 
  Аԥсуа радио аиҳабы аиубилеи хәылԥаз 

аҿынтә иқәгылара аҟынтә

Аформат 60х90 1/8. Иҟаҵә. акьыԥхь бӷьыц 3.
Атираж 1000. Аҿаҵапҟа № 36.

Икьыԥхьуп АУН «Акьыԥхь аҩны» аҟны,
ақ. Аҟәа, Ешба имҩа, 168.

Аредақтор хада Геннади АЛАМИА 
Аредақтор хада ихаҭыԥуаҩ Гәында АӠЫНԤҲА 
Асахьаркыратә редақтор Гарри ДОЧИА 
Акорреқтор Нонна ҬХӘАЗԤҲА
Амаӡаныҟәгаҩ–акьыԥхьҩы Арифа АҞӘСԤҲА 
Компиутерла аиқәыршәаҩ Анжела КЬЕТИАԤҲА 
Аусеиҿкааҩ Диана АГӘМААԤҲА

Ацәа иану асахьақәа, аҭыхымҭақәа:
Актәи адаҟьаҿы – С. А. Сосналиев ишықәсхыҵра иазкны.
Аҩбатәи адаҟьаҿы – Г. Аламиа. Аеҵәақәа алашара рҭынхоит.
Ахԥатәи адаҟьаҿы – А. Гәынба. Аԥсуа радио иахыҵит 90 шықәса. 
Аԥшьбатәи адаҟьаҿы – Аӡыргара.

№2, 2022 АԤСНЫ АКУЛЬТУРА АМИНИСТРРА АҬЫЖЬЫМҬА
Иҭыҵуеит 1979 шықәса раахыс

Шықәсыкахь ԥшьынтә иҭыҵуа анаукатә-популиартә, 
аҟазараҭҵааратә журнал сахьарк.

Ежеквартальный, научно-популярный, искусствоведческий, иллюстрированный журнал.
Ақалақь Аҟәа, Ажәанба имҩа, аҩны 9. Аҭел.: +7840 226 00 72.

Город Сухум, улица Званба, дом 9. Тел.: +7840 226 00 72.
Akazara.akazara@yandex.ru

